
قو قوشو

دئییر، قو قوشلاری
آمانسیز سئویر

منی بو سئوگی نین
باشینا دؤندر

منی بو سئوگی نین
باشینا چئویر

آغلاما، قو قوشو

شرط او دئییلدی کی
منه گله سن

شرط او دئییلدی کی
منیم اولاسان

من نه بیلیم آخی
سن منی سئویب
سن اؤزون اؤزونه

قنیم اولاسان
آغلاما، قو قوشو



14 / منی بیزه گتیر

او نه سسدی ائله 
عاصی دوشموسن

یئنه می دونیایلا
داعوا قورموسان؟!

منیم اورگیمین
ساغ یئری یوخدو

سن نئجه اورادا
یووا قورموسان؟!
آغلاما، قو قوشو

دونیادا هر شئی دن
اؤتدی سئوگی

نه اولسون ائو دئییل 
بوتادی سئوگی
منه بو یاشیمدا

خاطادی سئوگی
آغلاما، قو قوشو

بیلمیردیم قو قوشو
آمانسیز سئویر

منی بو سئوگی نین
باشینا دؤندر

منی بو سئوگی نین
باشینا چئویر

آغلاما، قو قوشو

گول صنم

جانیم گول صنم
سندن نه لر چکمه دیم

اول الیمی چکدیم
سونرا گؤزومو چکدیم

ایندی ده بالابالا
دردینی چکیرم



16 / منی بیزه گتیر

دار آغاجی

دونیانین مالیندا
گؤزوموز یوخدو

کؤنول تک سئوگی نین
یالاواجیدی

بوینوموزا دوشن
سئوگی کندیری

سئویلن هر قادین
دار آغاجیدی

ایکینجی چیچک دؤورو

بیر قادین گؤردوم
عؤمرونون ایکینجی چیچک دؤورونده

آینا سولاردا
یئللنن گونش کیمی

گؤزللیگی گؤزومده اوینادی
باخدیم، گؤزلریم قاماشدی

باخدیم، دویمادیم
پریشان تئللری

اوزگؤزونه حاله توتوب
دوداقلاری گؤرسن

دئیردین آغزیندا
لاله توتوب
قیریمیندان

»گل منی گؤر،
دردیمدن اؤل«

دوروشوندان

دولو بولوددان یاغیش کیمی
عیشوه یاغیر

اوز دنیز
قاشلار دنیزده

یوخا چیخان جیغیر
یادیمدا قالمادی

او منه ندن دانیشدی
سسی ایچیمدن گلن

»الحمد الله!«
دوعاسینا قاریشدی

گؤزونو قالدیریب
منه بیر باخماق باخدی 

کیرپیکلری حالای چکدی
بو قادین

عؤمرونون ایکینجی چیچک دؤورونده
حیسلریمی تزله دی

ایچیمه قالای چکدی

سئوگی

یئنه سئوگیدی گلن
قوی گلسین خطری خوشدو

اوستومه قاناد سالار
قانادی، چتری خوشدو

تانری خوش ساعاتیندا
منی یادینا سالدی

بوندان گؤزل یول وارمی
سئوگی اوره یه یولدو

تزلندیمر ائله بیل
داغلارا قار الندی

سئوگیسیز اولان بنده
مورککبسیز قلمدی

گؤزللمه

شهرده بیر گؤزل گؤردوم
نور تایاسی دئیرسن

شهرده بیر گؤزل گؤردوم
باخ، گؤزونه سو وئر سن

ساغا سولا ناز ساتیر
اریگین ازدیریردی

گؤزللیگی اوشاق تک
شهرده گزدیریردی

بختور اولسون باشینا
بو گون خئییردی شهره
ائله بیل عهد ائلمیشدی
یاندیق وئریردی شهره

فرقی ندی هارادی

باکیدی، یا شکیدی
شاهدی گؤزللیک اونون

سلطنتی، مولکودو

گئییمیندن نه دئییم
ترس کیمی ده یاییدی

تاماشاسی قوجایا
اوشاغین شیرنی پاییدی

سویوق سویا دوشموش کیمی
اونو گؤرن آهی چکیر
ائله اوستا آددیم آتیر
بدنیندن روحو چکیر

آغزی آچیلا قالماق
باخانین هئیرانلیغیدی

هاردا آیاق ساخلاسا
تورپاغین بایراملیغیدی

کیم ایره لی دورا بیلر
بیر باخیر تویدان اوخویور
بیر باخیر وایدان اوخویور
شوکور قودرتینه، یا رب
باکینین تن اورتاسیندا

گؤزللیک مئیدان اوخویور

اولدوزلو گئجه

اولدوزلو گئجه ده
بیچاق آلتدا خوروز قانی تک

اوره یه تپن سئوگییله
سنی دوشونمک
نئجه ده گؤزلدی

اوندان دا گؤزه لی
سنی گؤرمه دن 

تانینمازا بیلینمزه
دوشونمک

ینا مار

جوجو ئینده
دنه یویورن قوشلار کیمی

ساحیله قاچیر 
لپلر پیچی پیچی

آی خزره سانجیلمیش خنجر
گئجه کؤینگینده

چیمن قادین
مله یه بنزر

گؤروش

سنی تاپدیم ائله بیلدیم
ال تاپدی آغرییان یئری

آرامیزدا نه طالعدی 
فلگین قارغییان یئری

بیلن بیلیر سئوگی دئییل
ارله آرواد ایستکلیدی

اوزونده یاش گوزگویه باخ
گؤرونن سئوگی شکلیدی

آرادان چوخ سولار آخدی
آخان سولار دنیز دئییر

گؤزونو کؤرپه اوشاق تک
کیمدی تئزتئز چیمیزدیریر؟!

***

خاطیره لر پاییزا چالیر
رنگ وئریب رنگ آلیر

سن او خاطیره لرین
قیزیلیسان، گوموشوسن

چای یئنیشه آخیر، گولوم
خیالیمین یئنیشیسن

سئوگی دورنا چیراغیدی

تئللی بالام
سئوگی سؤوقتبیی گلیر

آدامی بیر بختور کؤله ائدیر 
عاشیق سالیر

سنی گاه آغلادیر
گاه گولدورور

حیسلری قاریشیق سالیر

تئللی بالام
سئوگی دورنا چیراغیدی 

سئون هاردا اولسا
یولونا ایشیق سالیر

یلیق آیر

گؤردون، تئللی بالام
ایش گلیب هاردان هارایا چیخیر؟!

آغ گئتدیگین یوللار
بیر دؤنگه ده قارایا چیخیر

ائله بیل سودا یاشایانا
قفیل قدر حؤکم ائدیر

قورویا چیخیر

***
بولانیق سو قالدیقجا
دیبینه چؤکن کیمی
سنین سئوگین منیم

دیبیمه چؤکوب
آزجا چالخانسام

تامام سن اولاجام!

خانیم ا اوچون

چوخدان یاتمیشدیم
سئوگی اوزومون اوستونه
کیم ایدی یئنه چئویردی

آواندیمی ترسینه؟!

آییلدیم آییلان کیمی
دؤورمه، چئورمه باخدیم
اوووشدوروب گؤزلریمی

منی چئویرنه باخدیم

گؤزلر خومار دانا گؤزو
ککیل گؤردوم پالما کیمی

شاد اولسون آللاهی!
چئویردی تزله دی منی

ائله کؤهنلمیشدیم 
ایت ایلیندن قالما کیمی

یئنه شیرین پیچیلتیلار
قولاقدا یووا ائیلر
قولاقدا گئجله یر

یئنه گؤیرچین ممه لر
دوداقدا یووا ائیلر
دوداقدا گئجله یر

یئنه اللر، آیاقلار
چیرپینار کپنک تک

جان اوینار بونؤوره دن
اوچونار کپنک تک

حوسنو گؤزل اولانا

خیالیمدا خیالین
جانیمین جانی کیمی

گؤزللیگین عاشیقه
اؤلوم فرمانی کیمی

سنی گؤرن اود توتار
یاندیرا یاندیرا گز
شهری نازینا توت

سیندیرا سیندیرا گز

حسرتیندن سوزولن
یاشین میننتی اولسون
قیلینجین قیندا دورمور
باشین میننتی اولسون

قادین

بو گون من سنین اوزونه
اوزه اوز باغلادیم چیخدیم

برابره گلمک اوچون
اؤزومو توپلادیم چیخدیم

اورگیمین ایستکلیسی 
اورگی داش اولان قادین
عؤمرومده الیم دیمه ین
عؤمرومو یاشایان قادین

گؤرورسنمی پنجره دن
بویلانیر آی، ایلیق باخیر
سئودین، دیلینه گتیرمه
سئوگیدن آیریلیق باخیر

جان اودوم، جان آلووومسان

سن هارداسان، جان اوردادی
جان جانیمدان پئریکدی

جان اودوم، جان آلووومسان
حسرتین ده کؤروکدو

دونیادا ان گؤزل سؤزلر
سئوگی نین آدینادی

گئدیرم سنی سئومه یه
ایشیمین آدی ندی

کندینیزدن کئچنده
قاپییا چیخمادین کئچدیم

آغزیم سنه ایَیلدی
دونیایا باخمادیم کئچدیم

کؤهنه درس

دئدین:
تانیمادیم؟!

نه دئییم، گولوم
سنه حسرت قالان ایلینن منم

یازی تاختاسیندا کؤهنه درس کیمی
ظالیم، یادداشیندان سیلینن منم

مکتوبلار 

1
آغ کؤینکده قان بللیدی

سن منه کؤینکلیک آل، آل
یا سن منی هئچ اوخوما

یا دا الینه دسمال آل

یئنه او گونلره قاییت
دسمالی نین کونجون ایسلات

خبر گؤندر »گله جگم«
یالاندان گونو گونه سات

گلمیرسن جانین ساغ اولسون
تکی ساغ سوراغین گلسین

سارغیسی دییشیر، نولار
یاراما ساریغین گلسین

سندن قالان خاطیره لر
دونیانین تمیز یئریدی
سنین محبتین جاندا

قوروموش دنیز یئریدی

قوروموش دنیز یئرینه
اوووجومدا سو داشییاجام

مندن آرخایین اول، حکیم
دئییر کی، چوخ یاشییاجام

2
سن اولان یئرلر نئجه دی

بورالار یامان تونلوکدو
ایل ایلدن پیس گلیر، گولوم

حسرتین یامان گونلوکدو

منیم حالیمی سوروشما
گؤز یاشلاریم بیلدیر بیلدیر

سن گئدنی هئچ بیلمیرم
بو ایل اؤلدوم، یوخسا بیلدیر؟!

ایلهامین دردین سورسالار
دئیرسن: یاراسی منم
اوزو بئله سینه سینده

دردلرین سیراسی منم

بلکه سیزه طرف گلدیم
آخشام بولاقدا اولارسان

دئییرلر ایلهام ایتیبدی
گؤزده قولاقدا اولارسان

3
سن گئدیب قاییتمادین، من

اؤلدوم، اؤلومدن قاییتدیم
اؤلسم جانیم قورتارمیشدی

سنین الیندن قاییتدیم

نییه بیر صدان گلمه دی
من ده صدانی قایتاریم

ائشیتدیم ناخوشلامیسان
گلیم قادانی قایتاریم

لاله باغری تک سینمده
سئوگیمیزین یئری گئتدی

گلیب باش چکمه دین، ظالیم
بو ایل یامان گئری گئتدیم

منه ده قییدیلار، گولوم
بولبوله بیچاق چکنلر

دهنه دن سویو دؤندریب
چمندن چیچک چکنلر

یازا چیخان سال بوز کیمی
اریین جان درده یئمدی

ایچیم خارابایا دؤنوب
ایچیمین بایقوشو کمدی

منی هارا آپارمیسان؟
هله ده بیله بیلمیرم

سئوگیده ائله آزمیشام 
اؤزومه گله بیلمیرم

آللاه دئیندن دئمیردین
سن اوندا یامان ظالیمدین
منی مندن کیم آلاردی؟!
من سندن اوجوز آلیندیم

عاشیقه سنی سئومکدن
دونیادا اوستون نه گلر؟!

او گول صیفتینی گؤرسم
صیفتیم اوستومه گلر

من من اولوم، سن ده سن اول
هر گون آغلات، کیریت منی

عالمه مؤعجیزه گؤستر 
گاه اؤلدور، گاه دیریلت منی

4
گئتمه یه قاتار اولمادی

خبره چاپار اولمادی
ایسته دیم کی، اؤزوم گلم

جانیمدا توتار اولمادی

سئوگی گلدی سیرر گؤزونده

توتدوم اونو پیر گؤزونده
آیریلیق بیزه خورجوندو
حرمیز ده بیر گؤزونده

آه چکدیک آها باخمادی
یاشلی یاناغا باخمادی
آللاه اوزوموزه باخدی

شوکور، گوناها باخمادی

دوروب گئندن سوروشسونلار
جان ائویندن سوروشسونلار

اؤزوم یئریمی بیلمیرم
منی سندن سوروشسونلار

گول گؤردوم، گوللویه گلدیم
آودالا، شئللییه گلدیم

یانینا گله بیلمه دیم
هاوایی گولـله یه گلدیم

5
نه واخت یادیما دوشورسن

جانیمین یئری آغریییر
دورنالار سنی دئییردی:
بیر نازلی پری آغلاییر

بیزه ده بیر داملا دوشدو
آیریلیغین دنیزیندن

منیم آغزیملا اؤپرسن

یالقیزلیغین نم اوزوندن

دیلیم ده گلمیر دئمه یه
آداملار پیسدیلر، گولوم
آلتیندا گؤروشدویوموز
آغاجی کسدیلر، گولوم

تا بو شهرده قالمادی
بیزیم بیر قاریش یئریمیز

بیر ائوین اورتاسیندادی
او عزیز گؤروش یئریمیز

6
گزیرم الیم یاندیدا

سنی گؤردوم دئین یوخدو
یئرین اوسته، گؤیون آلتدا

یئرین یوردون بیم یوخدو؟!

بیر بئله سنی گؤزله دیم
ال مندن

اتک گئچیکیر
بویلکی یاز عئینن سنسن

یاز دا سنین تک گئجیکیر

داها اؤلورم محله ده 
های دوشوب

سن ده هایا دور
دیرینه یییه دورمادین

دور، گل، اؤلونه یییه دور
7

ائی دیل، سونبولونده سولار اویناسین
سن مندن دؤندویون گوندن اؤلورم
منی گولـله ییب سای اؤیره نیردین

بیر! دوردوم
بئش! دوردوم میندن اؤلورم

بیر سندن او یان وار، بیر ده بری وار
منه نه ائیله سن، ائیله یئری وار
اؤلومه یوخ دئسم دیلیم قورویار

من سندن دیریلدیم، سندن اؤلورم

کیم ایدی دار واختی چالیردی اودو
گؤزومدن جالادی، اوزومو یودو

»اؤز الیم، اؤز یاخام« دئییلن بودو 
من ائله سن ایدیم، مندن اؤلورم

8
مکتوبونو سن بیلیرم
گؤزومه تپیرم سنی

گونش سودان اؤپن کیمی
اوزاقدان اؤپورم سنی

سنسیز یاشامیشام؟!
ماتام!

گؤزل آدیندی تک بوتام
آدینی توتموشام، شادام

قوی، شاد اولسون وئرن سنی!

آیریلیقلار نه یول قویور
نه یول قویور، نه حال قویور؟!

سئوگی یئرینده فال قویور
هله ده سئویرم سنی

9
من سنی گؤره بیلمیرم

دورنالار سالام گتیرر
بو بیر دورنا سئوگیسیدیر

آیریسی یالان گتیرر

منیم یاشدا اولان کیشی
بیر یئرده چوخ دورا بیلمیر

اورگیندن کئچن اولسا
آدییلا آختارا بیلمیر

منه بیر مکتوب یازاسان
قیراغینا گول چکه سن

قفیل بؤیوردن چیخاسان
ساچیما بیر ال چکه سن

کیپریک ایله قور گؤتوردوک
بو سئوگیده اوددان کئچدیک

سئوگی کؤرپودو دئییرلر 
بیز کؤرپونون آلتدان کئچدیک

سن گون دئییلسن، من ده بوز
منی نئجه اریدیرسن؟!

سو شوشه ده ساکیت آخیر
منی ده سن کیریدیرسن!

10
ووصال بیزدن او طرفه
آیریلیقلار بری دوشور

سن هر یادیما دوشنده
یئددیللیگیم گئری دوشور

چوخ دا یانیندا بیری وار
من ده گئننن دولانیرام

کؤلگه می گون دولاندیریر
من ده سننن دولانیرام

اوزونون خوش آیناسیینان
گؤزونون زیل قاراسیینان

بو گون خاطیرلادیم سنی
سینمین »سن« یاراسیینان

یادینا گلیرمی

یادینا گلیرمی من اؤلدویوم گون
بیلمه دین، تخمینن، ساعات نئچیدی؟

هاردا ییخیلمیشدیم الیم سینمده
هانسی آغاج دیبی، هانسی کوچیدی؟

خبر نئجه چاتدی کنده کسه یه
کیم تویدا، کیم قفیل یاسدا ائشیتدی؟!

دئییردین من ساغ باش آپارمایاجام
باشیم اوستومدیدی، یوخسا ایتمیشدی

یادینا گلیرمی من اؤلدویوم گون؟

ایلین هانسی فصلی، هانسی آیییدی
چیچکلر آچانا یازا چیخدیم می؟

اؤلوم خبریم گلنده
باشیاچیق، آیاقیالین

قاچیب دوققازا چیخدینمی

یادینا گلیرمی من اؤلدویوم گون؟

آغاجلار دویوق دوشنده
یارپاقلار خزل اولدومو؟!

من بیر گؤزل اوغلان ایدیم
اؤلوموم گؤزل اولدومو؟!

مئییت دوققازدان چیخاندا
گؤزون سون دفعه باخاندا

یاندیمی جانین آه چکیب؟!
قلبینه شیطان گیرمه دی

قفیل آغلایاآغلایا
گولمه دین شاققاناق چکیب؟!

دوستلاردان هانسی زنگ ائدیب 
»چوخدان ایلهام گؤرونمه ییر«

دئییب منی خبر آلدی؟!
باشداشیمدا ایکی رقم

1959
سونرا »تیره« هانسی رقم
من اؤلدوم بختور اولدو؟

یادینا گلیرمی من اؤلدویوم ایل؟!

اؤلنده ساچیمی دارا

اؤلنده ساچیمی دارا، سئوگیلیم
قبریمین ایچینه عطیر تؤک، بیر آز

بلکه، چیخدیم اوردا آدام ایچینه
ازیک کفه نیمه اوتو چک بیر آز

دوررام حضوروندا منی ملکلر
سورغویا سوالا بیردن چکرلر
قیسقانما تانری نین ملکلرینه
الینی اوزادیب گول لکلرینه

بیر دسته گول باغلا، مزاریما قوی
ملکلر یانیندا گولسوز قالماییم

جاوابسیز قالماییم، دیلسیز قالماییم
بیلیرم، سنه ده بیر گون وئرمه دیم

اوغلوما قیزیما باغیشلا منی
اوخشاییب یولا سال آلقیشلا منی
 اؤلنده ساچیمی دارا، سئوگیلیم

قبریمین ایچینه عطیر تؤک، بیر آز
ازیک کفه نیمه اوتو چک، بیر آز

یلیق آیر

اووچویا توش گلمیش
اوو کیمی اورکوب

اوز اوزه گلنده
گئندن گئدیرسن

سن منیم اوقدر
اؤزوم اولموسان

گئدیرسن 
هله ده مندن گئدیرسن

یوخو1

عیان اولدو منه سونونجو سیرریم
قالمادی داها بیر دردیم دونیادا
اؤلدوم اؤلومو ده گؤردوم دونیادا

گؤردوم کی، اؤلموشم سحره یاخین
بیر یول قیراغیدی شهره یاخین

کئچیر دؤرد یانیمدان 
آخیر آداملار

بویلانیر هاراسا باخیر آداملار
بیری ده گؤزونون اوجویلا باخمیر

قارداشیم دا باخمیر
باجیم دا باخمیر

دوست قویور اؤزونو گؤرمه مزلییه
باخیرام، ایره لی دورانیم یوخدو

آغلاییب ساچینی یولانیم یوخدو
ائله بیل توتولوب قولوم قانادیم

من ائله کئی کیمی باخیرام منه

یامان یئر ائله دی آخیریم من
اؤلسن، ایره لی دوران اولمایا
اؤلسن، اورتادا قالا مئییدین

آخیری قاچاسان هارایا اؤزون
دئیه لر هاردادی، بالا، مئییتین؟

دئیه لر اؤلموسن، قان اولماییب کی
توختاق اول

اؤلموسن
جانین ساغ اولسون!

یوخو2

او گئجه یوخوما شیطان ال قاتدی
ال قاتدی وایغادا منی آلداتدی
جانیم چارپاییدا یاتیلی قالدی

روحوم کؤلگه کیمی چیخدی بدندن
ائله بیل خنجری چکدیلر قیندان

بیر قیز یئر اوزوندن قوپاردی منی
سیحیرلی عالمه آپاردی منی

دؤرد طرف آغاپپاق سود دومانییدی
قیزین آغ کؤینگی یئلچکن ایدی

آچیلدی قوللاریم قاناد عوضی
اوچدوم آرخاسینجا ال چکممه دیم

اوچوردوم
اوچدوقجا یول آپاریردی

نه بیلیم، بلکه ده حال آپاریردی
ائله بیل قیز منیم تانیشیمییدی

ائله بیل مین ایلدی سئویردیم قیزی
باخیب گولومسه ییر خئییر دوعایلا
باشیمین اوستونده زؤهره اولدوزو

گؤردوم گون چؤنوبدو ترسینه دوشور
کؤلگم اولدوزلارین اوستونه دوشور

اولدوزلار اؤروشه یاییلان قوزو
هم تکدی، هم جوتدو، هم ده اوچمدی

بوتون پلانئتلر کنددی، شهردی
بو سونسوز فضا دا یولدو، کوچه دی

قیز ائله گؤزلدی 
گؤز قاماشدیریر

تئزتئز سوال وئریر 
منی چاشدیریر

گاه ساغا، گاه سولا سوزور دوماندا
بیر آغ بالیق کیمی عوذور دوماندا

بیر باغ وار ایچیندن بیر آرخ سو گلیر
بورنوما جنّتین قوخوسو گلیر

هارداسا بیر هاوا چالینیر اوددا
کئفیم یوخاریدی آلا بولوددان

بو دم سس ائشیتدیم:
نه یه گولورسن؟!

اوتانا اوتانا دوروب گئییندیم
بیر آز اورا بورا گزیب دئییندیم

باشیمدان داغیلدی یوخو دومانی
گونده لیک قایغیلار چولغادی منی

یوخو3

گؤردوم کی، اؤزومم پیرانی یاشدا
چیخیب دایانمیشام بیر اوجا قاشدا

ساققالیم ساللانیر شلاله کیمی
کؤرپه لر منیمله اه یله نیب گئدیر

توتوب ساققالیمدان دجل اوشاقلار
ساعات کفکیری تک یئلله نیب گئدیر

منی آغاج بیلیب کؤچری قوشلار
چیینیمه قونورلار نفس درمه یه
گئدنده سؤزومو هؤججله ییرلر
لئیلکلر باشیمدا یووا باغلاییر

سئرچه لر ساچیمدا گئجله ییرلر

جیبیمده بیر ایلان یووا ائیله ییب
یاز گیردی یووادا یومورتا قویور

یای گیردی بیر سوتول بالا چیخاردیر
سونرا دا قولومو یولا اوخشادیب

بالاسین قولومدا یولا چیخاردیر
چیینیمه قالخاندا بو کؤرپه ایلان

قوشلاری یارپاق تک اوچورور مندن
قوشلارین سسینه دیکسینیب باخان

کؤرپه اوشاقلاری قاچیریر مندن

هامی تاماشایا دایانیر گئندن
قوشلار قانادینی ساخلاییب باخیر

گؤزلریم قیراغا چکیلیب مندن
گؤزلریم حالیما آغلاییب باخیر

سورونوب ساغ سولا گزیر بو ایلان
ائله بیل جانیمدا بوز هرله ییرلر

دئیرسن آنامین قوللاریدی بس 
زاواللی باشیما دوز هرله ییرلر

اوزومدن، آلنیمدان سیویشیب کئچیر
چیینیمدن ساللانیب بئلیمه یئنیر
قیوریلسا، یازدیغیم سطره بنزه ییر

دوزلسه، بیر قشنگ قلمه دؤنور

قلبیمه نه دامیر بو دار مقامدا؟!
بو کی ایشاره دی حتّی مایماغا

بو ایلان یازدیغیم قلمدی، فلک
گلیبدی عؤمرومه نؤقته قویماغا

ال دئییرم، ال ترپنمیر

دیل دئییرم، سسیم گلمیر
منی ایلانین آغزیندان

آلماغا بیر کسیم گلمیر

سویوق، باشی یاستی ایلان
اولماز بئله قصدی اولان
یوز ایللرین دوستو اولان

قاسیم گلمیر، مسیم گلمیر

بیرجه هووور دینجلمه دی
چالدی، چالمادی؟ بیلمه دیم
اؤلدوم، اؤلمه دیم؟ بیلمه دیم

تا گؤردوم  نفسیم گلمیر
آخیردا گؤرورم دؤرد یانیم اوتدو
من ده نه ترپه نیر، نه ده دینیرم
بو آدام صیفتیم یوخا چکیلیر
من ده گونوگوندن اوتا دؤنورم

قیش گلدی قالیرام تورپاغین آلتدا
قیش چیخدی تورپاقدان باش قالدیریرام

پاییزدا قورویان اوت بدنیمی
باهاردا جوجردیب یاش قالدیریرام

و گونو غریبه بیر یوخو گؤردوم
باشیما گله نی بیلیرمیشم من

گؤردوم کی، آدام تک اؤلوب گئتمیشم
گؤردوم کی، اوت کیمی دیریلمیشم من





ین یادینا دوشورم آغاجلار

یلان آغاجلارا  شهرده قیر

1
هر گئجه بالتالار

چارخا وئریلن
هر سحر آغاجی

کسیلن شهر
هر کسیلن آغاج بویو

الی آللاه اتگیندن
اوزولن شهر

2
گؤر نه واختدی قارا بایرام

قارا آیدی آغاجلارا
اوسته آمانات یووالار

کیملر قییدی آغاجلارا؟!

کیمسه آجیمادی بئله
وئجینه هئچ کس آلمادی

کؤلگه سالدیقلاری شهر
اونلارا کؤلگه سالمادی

بالتا سسینه دیکسینیب
آغاجلار یول بویو آغلار

سروی، زئیتونو، چیناری
اوجاقدا قول بویون آغلار

شاملاری دوغرایان کیشی
ائوینه هانبالا گزیر

قوردوقلاری یووالاری
قوشلار آنابالا گزیر

آسفالتا آشاندا گؤردوم
گؤردوم نه تهر ییخیلیر
هر ییخیلان آغاج ایل

ییخیلیر، شهر ییخیلیر

چیخماز باکی نین یادیندان
اورگینده یارا قالدی

ایتلر قووسا پیشیکلری
جانقورتاران هارا قالدی؟!

کولکلردن نغمه چکن
اوخویان واختلاری واردی

اونلارین دا بو شهرده
یاشاماق حاقلاری واردی

سیراسی ائله سئیره لیر
بو شهر کئچل گؤرونور
هر آغاجین کؤتویوندن

آغاریر اجل گؤرونور
یاشیلینی ییغیب چؤلدن

گونش کیمی قوروب ائدیر
آغاجلار تک اؤزو گئتمیر

کؤلگه سین گؤتوروب گئدیر

توت آغاجی
 

باشینا بولود قویار
آیاغینا یئری گئیر

شاه بوداغیندا
آغاج دلن طبیل دؤیر 

توت آغاجی
بیری جیر، بیری جالاق

بیر آیریسی چکیلدی
توخماقچی بیر توخماق ووردو 

دولو کیمی تؤکولدو 
توت آغاجی

کارخانا توتان قیزلار
دؤورله یر اوزوک کیمی
باری باللانیب ساللانار

بارماق کیمی، امزیک کیمی 
توت آغاجی

هره اوندان بیر جور توتار

احتیاطی، یاراغی 
ننه لرین ساخلانجیندا

توت قوروسو
دده لرین گیزلینجینده

توت آراغی 
توت آغاجی

یایین جیرجیراماسیندا
بیر مئیدان کؤلگه سی اولور
ائل دیلینده »توتون دیبی«

دئییلن اؤلکه سی اولور 
توت آغاجی

تکجه بیز یئییب سوومادیق
قوردقوش یئین ده حسابدی

قارا قارا قاریشقالار
قیشا دولانیشیق تاپدی 

توت آغاجی
قارا توتوم حبشیم

آغ توتوم آغ شاملاریم
گوندوز گون دؤین یارپاقلار

مورگو دؤیر آخشاملاری 
توت آغاجی

گؤوده سی دوه بئلیتک 
چوپور چوپور، دویوندویون

مای تئزدی، اییول گئجدی
توتون مؤوسومو اییون 

توت آغاجی

داغ منظره لری
 

)تابلولار(       
1  

داغلاردا سحرین گؤزو آچیلیر
قارانلیق چکیلیر
قارا تول کیمی

هم گؤیدن، هم ده کی
یئردن چکیلیر

گئجه یولا دوشور
ایشیق اه یله نیر

ائله بیل صحنه دن
پرده چکیلیر

مئشه لی داغلارین
آردیندان دوروب
گونش آغیر آغیر

آیاغا قالخیر
چکینه چکینه

بیر آز یاد باخیر
حساب ائت هاساردان

مشه دیباد باخیر
2

داغ چایی
آشاغی اتکده 

چای قیراغیندا
بیر آرواد چیرمانیر

کئچه او تایا
چای اؤزون ایلان تک

قایایا چیرپیر 
ابدی چارپیشیر

سو ایله قایا
3

داغلاردا بولاق
بیر بولاق وار ایدی 
من اوندان هر ایل

بؤیورتکن دینه
گؤروش آلاردیم

بیر داشی دیزیمین
آلتینا قویوب

اییلیب اوزوندن
اؤپوش آلاردیم

4
قییداکی قارتال
بیر آشیق دوشوبدو 

»آج« اوزونه دی

کیمینسه بختینه
آتیلان پوشکدو

قفیل قیییا چکدی
قییدا بیر قارتال
دووشانین جانینا

ولوله دوشدو
5

داغلاردا عکس صدا
او تایدا قایانین

باغریندا کوغوش 
آتین آیاغیندا

نال خاطیرلادیم
سسیم پرده پرده

یاییلیب ایتدی
ایینه سی ایلیشن
وال خاطیرلادیم

6
میناره قایالار

مسجید میناره سیدی
زیروه ده شیش قایالار

قایانین دالداسیندا
کئچی تزه دوغولموش

اوخلاقلارین مایالار
7

داغلاردا چوبان
قارشیدا تالادا
آتلی گؤروندو

دئدیم قاییق عوذور
چیچک گؤلونده

چوبان سوروسونو
یاییب سینه یه

اؤزو توتک چالیر
داغین تئلینده

8
شکیللر

***
داغلار سیرالانیب

ایره لیکی داغ
گئریکی داغ اوچون
بیر یاشماق اولوب
دره نین کونجونده

بیر جوت بوینوز وار
دئمک چوبان یاتیب

قورد اویاق اولوب
***

اوزاق داغ باشیندا
آغاران پاپاق

قیشین امانتی 
یادیگاریدی

زمیده توپلانان
اوت تایالاری

بابک اوردوسونون
چادیرلاریدی

9
داغلاردا گونش غروب ائدیر

شکیل1
گونش قوروب ائدیر 

داغین زیروه سی
سارالیر چیراغین

لالاسی کیمی
پئشیمان گؤرکمده

ایکی داش دوشوب 
بیری کرم کیمی
او بیری کرمین
لعله سی کیمی

شکیل2
یوخاری باخیرسان 

پاپاغین دوشور
آشاغی باخیرسان 

گؤزون قارالیر
گون یوکون زیروه دن

گئری یئندیریر
کؤلگه یاییلدیقجا

ایشیق دارالیر

وطن اوخشاماسی

باشیمیز آینیمادی هئچ
سنه بیر چکمه دیک سیغال

بیر یاندان آزاد اولدون
بیر یاندان ایشغال

بالیقچی تورو کیمی
نییه ییغیلیرسان، وطن؟!

هئچ اوستونه گتیرمه دیک
ائله چیخیلیرسان، وطن

اوستونده آت اوینادان
یاغیلار حددینی گؤرسیدی

بیر دردیمیز اولمازدی
قورونان سرحددینی گؤرسیدیک

سن بوتؤو هانادا

یاریمچیق خالی
سنی گئری یه سؤکدولر

ایره لی توخومادیق، وطن
آللاه ین کرمی چوخ اولسون

بیر شاد گونونده
هیمنینی اوخومادیق، وطن

یورد ایتکیسی ائله آغیر
تای توتولماز هر ایتکییه

یئر یاریلا یئره گیرم
من باخمایام خریته یه

او کیمدی قئیبدن گلیر؟
گئجه بیزنن حساب چکیر
وطن، سنه اولان سئوگیم

ایچیمده عذاب چکیر

هانسی دردینی سؤیلگیم 
بیردیمی، بئشدیمی، وطن؟

گؤز اوسته کی اوغوللارین
گؤزوندن دوشدومو، وطن؟

ال اوزاتسام دورارسانمی؟
داها ییخیلدیغین بسدی

بئله گونونده یئییلن
ایلان سومویوندن پیسدی

یاغی سنه داغ چکدی
باریشماغا نه اوز قویدو؟!

سن بیر یاشیل آغاج ایدین
کؤکونه کیم دوز قویدو؟!

ایندی ایندی اوغوللارین
هله برکدن بوشدان چیخیر

داشینا دا قوربان، وطن
چؤرگیمیز داشدان چیخیر

مأیوس گؤرکم، کم طالعینن
من سنین تایینام، وطن

قوی دردلرین منه گلسین
من درده قاییمام، وطن

وطن

بیزدن سونرا
اوغورونا کیم چیخار

سنی کیم قارشیلایار
قارانلیقدان ایشیغا

کیم اؤتورر، وطن؟!
شاعیرم 

دردینی نئجه دئییم
نئجه سیغیشدیریم

سطیره، وطن؟!
ائله کیچیلمیسن
یوماق اولموسان

سنی قوش دیمدیگینده
گؤتورر، وطن!

آزادلیق
    )خاطره(

سندن اؤترو
مئیداندا دایانماقدان
حامیله قادین کیمی

آیاقلاریمیزا سو یئندی
دایاندیق نئجه کی

بیچاق سومویه دایاندی
آرخادان خزرین سویوغو

کسدی بیزی
اؤندن »حکومت ائوی« نین

داش اوزو
مئیداندایدیق 

گون اه ییلیر
قاش قارالیر

دان سؤکولوردو

دیلیمیز یورولاندا
ایچیمیزده بیر وولکان

آغزیمیزدا »دیل اولور«
بیز عوض دیلله نیردی
هر »آزادلیق« دئینده

اورگیمیز آتلانیر
یومروغوموز اوچ دفعه

هاوادا یئلله نیردی

هر دان اوزو، هر سحر
خزرده گمی فیتی 

سانکی خوروز بانلاییر
بیزه ائله باخیردیلار 

ائله بیل
عاغلی کسمز اوشاقلار

قومبارایلا، مینایلا
ائوجیکائوجیک اویناییر

ائشیتدیگیمیز ودلر
سندن شیرین دئییلدی

قولاق آسمادیق
تانکلار اوستوموزه یئریدی

سندن آریمیزا گلدی
آددیم گئری باسمادیق

نیشانا گلدیک
سویوق تر ایچینده

آلنیمیزدان
گیدی دونیا خبر توتمادی

»اؤلدو« موزدن »قالدی« میزدان
گؤزه لیمیز باکی نین

هر تینینده باش قویدوق
هر کوچه سینه قان سیخدیق

قانیمیز چیخان یئرده
جانیمیز چیخان یئرده

بیرجه تسللیمیز واردی 
سئوگیلیلر کیمی

آدیمیز سنینله چیخدی
سئودالی جانیمیزی

قورشونلار پارچالادی
»حالال« دئدیک
قیزیل قانیمیزی

ساللاقخانا ایتلری
آج گؤز آج گؤز یالادی

»حالال« دئدیک
قاراجا چوبان قوردگؤزو

بیر جوت تونقال قالادی
حالال اولسون
چیله گیردی

چیله چیخدی
دایاندیق سنی گؤزله دیک
سن بیزیم هاییمیزا بیر آز

لعنگیدین
سنی گولـله لر قاباقلادی
کوچه لرده میراث قالان

آیاق قابی تایینی

قانلی کؤینک قولونو
شهیدلر سنه ساخلادی

آیاغین یالین
ایَنین نازیک اولسا

گئیینجگین اولسون
قانیمیزین باهاسیسان 

بیز اؤلدوک کی، همیشه
اؤیونجگین اولسون

سنی موبارک ائله دیک
سونرا آدینی حک ائله دیک

داشلارین جرگه سینه
سن وارسان 

بیز راحات اؤله جگیک
شوکر اولسون

آدینین ایشیغینا
شوکر اولسون

آدینین کؤلگه سینه!

داغلارا گئتمک ایستییرم

داغلارا گئتمک ایسته ییرم 
اؤلومون او اوزونه

»یئددی« مین، »قیرخ« ایمین
»ایل« ایمین او اوزونه

آغاجلار یاسیمی ساخلار
چایلار دئیردی آغیمی

آه، ظالیم دوستلار
آچمادینیز الیمی، آیاغیمی

بوینوزوندان ایلیشن
مارال کیمییم

گئجه لر گؤزومه جن سو چیخدی
ها چیرپیندیم

بوینوزلاریم قیریلمادی
بوینوزلاریم مندن گوجلو چیخدی

من داغ آدامییدیم
یاشیل داغلارینان یازیم واردی

قوشباشی قار یاغان قیشیم واردی
داغلارا گئتمک ایسته ییرم

منیم بورالاردا نه ایشیم واردی؟!
ظالیم دوستلار

قالدیم اؤلومون بو اوزونده
»یئددی« مین، »قیرخ« ایمین

»ایل« ایمین بو اوزونده
آه، ظالیم بوینوزلار

آغاجلار، چایلار یادیما دوشدو
من ده دوشورم آغاجلارین

چایلارین یادینا
آه، ظالیم دوستلار

دی، ایره لی دورون 
بیرینیز آغاج آدینا
بیرینیز چای آدینا!

لاچین

بو گون گاه کورتک قیزمار
گاه دا قیش کیمی آیازام

دونیا بیر آغ کاغیذ اولا
من ده بیرجه کلمه یازام:

لاچین

باشدان دوشن یایلیق کیمی
دوشن بایراغی دئمه دیم
قوللاریمین اوسته آلیب
سنه بیر آغی دئمه دیم

لاچین

دورنالارین اوچوب گئتدی
یئنه سئرچه لره شوکور
سنی دئییب آغلادیغیم

قارا گئجه لره شوکور



80 / منی بیزه گتیر

لاچین

گلیب گؤرمه دیم نه گونه
قویوبدو گاوورلار سنی

یاد قاپی نین قوزوسو تک
آییریب قووورلار سنی

لاچین

دهنه لر جیویر باغلادی
سوسوز قالدی باغین باغچان

بالاسی ساتیلان آتدی 
هر گون کیشنر آذربایجان

لاچین

سودان چیخان بالیق کیمی
آغزیمی آچیب یومورام

بیر عسگر چیخمیر یوخومدان 
الده بایراق، دیلده »اوررا،

لاچین!«

لاچیندا قالان قارداشیم

منیم بیر توت قارداشیم واریدی
لاچیندا قالدی

بویو نئجه دئیرلر 
شاهه قالخان دنیز

آه
بیزی بیر یئرده گؤرسیدینیز

ده ییشیک سالاردینیز
بیر آز جیغال، بیر آز داغال ایدی 

من اونو سیلکله ینده
یوخاریدان

قوینوما توت آتار
کؤینگیمی قارا بویایاردی
یامان دا جووللاغییدی 

قیزلارا بیغ ساققال قویاردی
قارداش دئییب خاطیرلاسام

اورک قوورولار قوباردان

هئییف، شکلی یوخدو
یوخسا بؤیودوب آساردیم
ائویمین یالین دیواریندان

زنگ

لاچین 
حسرتین بیر اوجو

اوغول دره
بیر اوجو گولبیرد

لاچین 
تانری موعلیم اولدوغو

سینیف اوتاغی
هامیمیز

درسه گئجیکن شاگیرد





اؤلومونه چالان آری

میناجات

بویوردوغون زاماندا
بویوردوغون مکاندا

دوغولدوم
من قولون شاددی

سن ده شاد اول، یا رب!
وار دؤولتی

یاشادیغیم مملکتین
باشیندان تؤکدون
منه وئرمه سن ده

منی ده وار یانینا قویدون
من قولون شاددی

سن ده شاد اول، یا رب!

منی منده اؤلدوردون
منی سؤزده دیریلتدین

بوینوما یازماق



88 / منی بیزه گتیر

یوکو قویدون
یازماغا بیر کونج آییرمادین

یوکونو دیزیم اوسته
یئره قویاندا دا دارالمادیم

قلبیم سندن قارالمادی
دیز قاتلایا بیلمه ینده

یوکون بوینومدا قالدی
منی بوینومداکی یوکه باغیشلا

گوناهیمدان کئچ، یا رب!

بیر شعر وار
بیر شعرین سویو وار

شعری منه گؤندردین
شؤهرتی سویونو یازانلارا

شوکور مصلحتینه!
من قولون شاددی

سن ده شاد اول، یا رب!

قیسمتیمده نه اولدوسا
سنه شوکر ائتدیم

من سندن آغام
سن ده من قولوندان

آغ اول، یا رب!
ساغ اول، یا رب!
ساغ اول، یا رب!

اؤلومونه چالان آری

او حاقین تایی نین
اوسته هئیکلدی

سمتی حاقا طرف
حاقا ساریدی

آجی سؤزلرینی
اونا چوخ گؤرمه
شاعیر اؤلومونه
چالان آریدی

  



90 / منی بیزه گتیر

قلم

قلمله حیسلریمین
آراسیندا تورمه دی

قلم اورگیمی
اورگیمجه ائیدیرمه دی

یالقوزاق

اوو آدینا سؤزو قوودو
تک سؤزه قانی قاینادی

هر بیر شاعیر یالقوزاقدی
اؤلن سئوگیلی دونیادی



92 / منی بیزه گتیر

شاعیره آزادلیق حارامدی

خالقیم،
یاخشی شاعیرلر اوچون
دار آغاجین وار اولسون

کندیرینی دارام توت

خالقیم
یاخشی شاعیرلرینه

آدمه بوغدا کیمی
آزادلیغی هارام توت

***
یالاندی ایلهام پریسی

هر شئی اویدورمادیر 
کؤورکلیکدن باشقا

بیر تکلیگین اولسون
بیر سن



اؤلومونه چالان آری/ 93

بیر کؤورکلیگینی
اوخشا

بیر تکلیگینی
شعردن باشقا

بیر کیمسه بیلمه سین
نه چکدیگینی

شاعیرین بویونا بیچیلیب
یاشاماق 

اوزونده سئوینج
ایچینده عذاب ایله

 شاعیر ایلهام عوضی
بیر جوت کؤرپه

آیاققابیسینا باخیب
یوز ایل شعر یازا بیلر



94 / منی بیزه گتیر

یمین قییمتی شعر

نیگار بالاما
ائلدار باخیشین

شعرینی اؤیرتدیم
بئش آلدی

رامیز رؤوشه نین
»قاییغینی« اؤیرتدیم

بئش آلدی
نه باشینیزی آغریدیم
سئودیگیم شاعیرلرین
سئودیگیم شعرلرینی

اؤیرتدیم
بئش آلدی

بیر گون گؤردوم
اوشاق

دیلی دوداغی تپیمیش
قارا بولود

گؤی چیوید
گیردی ائوه

بویون سئوه سئوه
دئدیم نئچه آلدین؟

گؤردوم اوشاق دوروخدو
گؤردوم اوشاق دولوخدو

دئدی، آتا، آنام
سنین شعرینی

ازبرلتدی
سؤیله دیم

موعلیم ایکی وئردی



96 / منی بیزه گتیر

ایندینین شاعیری

سؤز بازاری قول قولودو
گؤزون آیدین، سؤز یییه سی

آیدینلیغا حسرت قالان
سؤزون آیدین، سؤز یییه سی

یانیب یاخیلیرسان گئج
گؤیده بولود وار، آی یوخدو

سؤز دارا چکیلن گوندو
سندن سؤزه هارای یوخدو

شعر گئدن بیر آغ یولدو
شاعیر اولان آغ دلیدی

خسته سی خسته یئرینده
ساغلامی دا ساغ دلیدی

زیانلیق ائتمیش ایت کیمی

آپارین منی آزدیرین
ائشیدن بیلن اولماسین
عاغلیما دوعا یازدیرین

آجی آجی گؤز یاشییلا
عالمی گولدورن شاعیر

بیر باش آجی سوغان ایله
آجلیغین اؤلدورن شاعیر

آیریلیر آلاگؤز شعر
آرخاسینجا سو آتیلمیر

اوچ مییونلوق بیر شهرده
بیرجه کیتابین ساتیلمیر

ائودن مایا اوزولنده
یاتارسان اوزو دیوارا

کوکلایا دا باخماق عذاب
چیرپیلار گؤزون دیوارا

یانیب یاخیلیرسان گئج
گؤیده بولود وار، آی یوخدو

سؤز دارا چکیلن گوندو
سندن سؤزه هارای یوخدو



98 / منی بیزه گتیر

نه اولسون عادی کدردی

ساغ اولسون گؤیده کی کیشی
کدر پاییمی گؤندردی

بیر موقدس وئرگی کیمی
گؤیدن ملکلر ائندیردی

هوپدو جانیما بو کدر
قان کؤینه یه هوپان کیمی

منیمله یوخویا گئدر
دورار من اویانان کیمی

نه اولسون کدردی آدی
پیس گونومه او قالاجاق
گلدیم منی قارشیلادی

گئدنده یولا سالاجاق

آزمیش آدام

ساچین بولوددان آسیلی
کیمدی کؤکسونه قیسیلیب؟
باشینی یئندیرمیسن اوسته

بلکه اؤزونسن
آزمیش آدام

دونیاسیندان بئزمیش آدام
هئچ گؤرموسنمی

اؤزو اؤزونه قیسیلا آدام
چؤلوندن بویو اوزانا 

ایچیندن قیسالا آدام
تکله نیب دؤیولن آدام کیمی

دیواراجان یولون قالیب
دؤیرلر دیوارا چکیلرسن
چؤلوندن آزاد اولارسان

ایچیندن دارا چکیلرسن
بو دونیادا تک اولارسان



100 / منی بیزه گتیر

اؤز الین، اؤز یاخان اولار
دردین آیاغی یئر توتار
درد اوستونه آیاق آلار

هرله ییب فیرلاییب
یوراجاق سنی

یوراجاق، جیزیغا
ییغاجاق سنی

دردلرین مریم سئوداسی
دونیایا یئنیدن
دوغاجاق سنی

اوز پرده سیز پنجره دی
اوزوندن دردین بویلانار
اوزون درده قلیب اولار

سن هئچ قبیر قازمیسانمی؟
دونیادا ان گؤزل قبیر

سن قازدیغین قبیر اولار
اؤلسم قبریمی قازارسانمی

باشداشیما یازارسانمی؟
آزمیش آدام، آزمیش آدام
دونیاسیندان بئزمیش آدام

پاق یار

)اوتو پورترئت(
الیمده بیر یارپاق

پاییز یارپاغی
تئزجه بوداقدان قوپوب

رنگی روحو
آیریلیق میثاللی

تورپاق اوزو چوپور
گون اوزو سیغاللی

کئچدیگیم یوللارین
قالدیغیم یولایریجی نین

شکلی اوستوندن آسیلمیش
من نئجه یاشادیم
نئجه عؤمر ائتدیم

او یارپاغین هر اوزونه
یازیلمیش



102 / منی بیزه گتیر

بو یای دنیزه گئتم دیم

بو یای دنیزه گئتمه دیم
قوموندا دا قوملانمادیم
آنامین قوجاغی کیمی
قوجاغینا توللانمادیم

بو یای ایستی دؤیدو منی
آجیمی، آغریمی دؤیدو
ائله دؤیدو ائله بیل کی 

چوبان بیر اوغرونو دؤیدو

بو یای دنیزه گئتمه دیم
بیلمرسن نئجه دؤزموشم
بو یای دنیزده اوزمه دیم

بورجون ایچینده اوزموشم

گوزگو منی آلدادیرمیش

گوزگو منی آلدادیرمیش 
حالیم اؤزومنن دئییل

اوستونده ده بئش بارماغیم 
الیم اؤزومنن دئییل

من آغیز آچمارام داها
سؤز دئمرم آللاها

بیر اوجوز اؤلوم دیله دیم
آستار اوزوندن باها

الیمی دؤیدوم دیوارا
ایندی آلتین چکیرم
اؤلمه میشم اینجوارا

اجل آتین چکیرم

من قدره بویون اه یدیم



104 / منی بیزه گتیر

یئره قویدوم یاراغی
ایبلیسلرین آغزی یانسین

ملکلرین چیراغی

اونوت ایلهامی، گؤزل قیز
سن گؤزده یاش تکیسن

منی یاد ائلسن گرک
بیر یوموب بئش تؤکه سن

پیزا دؤندو گولوم یار

1
بیر خبر دئیرم اینانمازسان هئچ

دئیرم، قویارسان دلی یئرینه
اؤلمه یه گئدیرم، گؤزلرین آیدین

ایسته سن، گلرسن اؤلو یئرینه

دوروم، ائویمیزه تئز گئدیم بو گون
الیمده بئش مئتر بئز گئدیم بو گون
سون دفعه شهرده گؤرونوم، گئدیم
آیاغیم گئتمه سه، سورونوم گئدیم
یول اوستو یولومو سالیم بازاردان

بیر دسته قیزیل گول آلیم بازاردان
دوروم ائوه گئدیم، ایلاهی، گئدیم 
بو آخشام عزراییل قوناق گله جک
یقین کی، الینده قارماق گله جک

زهریمی باغریمی یارماغا گلیر



106 / منی بیزه گتیر

بازارا دؤننده بازارلیق ائدیم
نه اولسون، جانیمی آلماغا گلیر؟!

بو بیر دسته گولوم، بو بازارلیغیم
دئیرم بئزی ده کفرم آلمیشام

هئچ کس شوبهله نیب دویوق دوشمه سین
اؤلورم اؤزومه کفن آلمیشام

2
بیلسیدیم هارادا

باسدیراجاقلار
دوز گئدیب قبریمین

یانینا چیخاردیم
بیر گئدیب قبریمین

یئرینه باخاردیم
گؤریدیم بو تورپاغین منه

نئچه قاریشی دوشور؟!
قبریم کیمین قبرییله

یاناشی دوشور؟!
گؤریدیم گئندی
یا داردی قبریم؟!

نئچه کی روح بدنده دی 
روحومو قبریمله
تانیش ائدئیدیم

روحوم دا گؤریدی
هاردادی قبریم!

3
اوستومده دئییلن آغی

گولون یارپیزا دؤندو
کفن اولدو کفرمین

اوغلون قیزین آغلاییر
هئچ توکون ده ترپنمیر

کفن اولدو کفرمین
بازارلیغین دا احسان
بو دونیا داغیلمازکی

بیر یول گؤز آچیب باخسان؟!

شکلینی بؤیوتدولر
ماغاریندان آسدیلار

یورد دوستاق، اؤزون قریب 
سنی هاردا باسدیراق؟!

گولون یارپیزا دؤندو
کفن اولدو کفرمین

اوغلون قیزین آغلاییر 
هئچ توکون ده ترپنمیر



108 / منی بیزه گتیر

دئیرلر بو نئجه دلی دی بئله

آللاه بیر دفعه ده باخا اوزومه
مین ایلدن سونرا بو یئر اوزونه

یا یئردن، یا گؤیدن دوشوره منی

منی گؤرن کیمی هامی مات قالا
)یورد یئرینده داغلار سالامات قالا(

تانیمایا دوغما اوبالار منی
زیانلیق آدام تک قووالار منی

اوستومه بیر کندین ایتی تؤکوله
مندن بو دونیانین جینی ده اورکه

منی بیر آنلاییب دویان اولمایا
منی قاپیسینا قویان اولمایا

دئیم بوردا بیر کند
بیر ائو ده بئله

هئچ کس اینانمایا دئدیکلریمه
دئیه لر بو نئجه دلیدی بئله

قاییدام کور پئشمان، سویو سوزولموش
قاییدیب هر یئردن الی اوزولموش
اؤزوم اؤز قبریمین اوستونه گئدم

گئدم گؤرم نه؟
آیاقدا بیر قبیر، باشدا بیر قبیر

مرمردن بیر قبیر، داشدان بیر قبیر
قبریمین یئرینده باشقا بیر قبیر

گؤزومه یاش دولا، بوغازا قهر
اؤزومو سورویوب اوردان بیر تهر

یولون قیراغینا چیخدیغیم یئرده
گلنه گئدنه باخدیغیم یئرده

گؤریدیم یولونان بیر آدام گلیر
بیر آدام گلیر کی، جانسیزچلیمسیز

دئمه گؤرمه میشم، بویو بسطبوی
کیم اولسا یاخشیدی؟

قدیر روستموو
تئز یولا یویورم، هاخلایام اونو
گیرم قیلیغینا ساخلایام اونو

یالوارام بیر »سونا بولبوللر« اوخو
اوخویا، واریمدان یوخومدان اولام

گئدنلر هامیسی یولوندان اولا
یومروقلا گؤزومون یاشینی سیلم

بو سسی اؤزومه بیر بوتا بیلم
بو سس باجیم اولا، قارداشیم اولا

بو سس
تزه دن اؤلم

باش داشیم اولا



110 / منی بیزه گتیر

دؤوره

کیم ایدی
جانیم کیم؟

قوشا دیز،
قوشا گؤز 

بیر تک من

کیم ایدی
جانیم کیم؟

ائل ایچی
چؤل ایچی 
تک من بیر

کیم ایدی
جانیم کیم؟

هر یئرده
قبیرده 

من بیر تک

حالیم

ائله حوزنلویم 
بئله تهرسیز

گؤزوکؤلگه لی، لال
تورپاق کیمییم

من مغلوب اؤلکه شاعیری
ائندیریلمیش بایراق کیمییم

الیم سویا چاتمیر
بیر آغ سحرده

بیر آغ بولوددان
آغ دومان کیمی

سؤکولوب گئدجم
ائوه گیرن ایلانی آنام
سولئیمان پئیغمبره

آند وئرنده
سورونوب گئتدیگی کیمی

چکیلیب گئدجم



112 / منی بیزه گتیر

گئدجم بیر شیرین
ناغیل سوراغی ایله

بیر یاشیل داغین اتگی
بیر چایین قیراغی ایله

او چایلار اوزو یئنیشه
هئی نسه پیچیلداشیرلار

گئدجم 
چایین سولوندا من

منیم سولومدا
یام یاشیل داغلار

گئدنلرین
خیرمان کیمی
گؤرونور یئری

او یولدادی رسول رزا
الی کریم

او یولدادی ائلدار باخیش
بیر گون ده منه وار

سونونجو ییر ییغیش

گئدجم یئدگیمده
بیر آغ آت،

لیم سویا چاتمیر
من گئدنده سن
آرخامجا سو آت

یم اللر

سینم 
اورگیمه آلاچیقدی

اللریم 
آلاچیق قاپیسیندا

گئجله ین چوبان ایتی



114 / منی بیزه گتیر

دورنا

گؤی اوزونده قاتاریینان
قوشا قاناد چینار کیمی

اؤتن دورنا
بیر یازاغزی، بیر پاییزدا

سالام عوض بیر جوت لعلک
آتان دورنا

نییه آخشاما قالمیسان
یول گئدیرسن بو واخت دورنا؟!

گؤیده قیلینجا اوخشارسان
یئرده بوینو اوراق دورنا

بلکه یئرینی توتوبلار
بیر قوناجاق یئرین یوخدو؟!

بلکه سیزین ده پادشاهین
هئچ سندن خبری یوخدو؟!



اؤلومونه چالان آری/ 115

سیزینده می دستباشی
هر یاندا باغداددان اولور؟!
بالاسی آج سوسوز قالان
بو یاندان توقاتدان اولور؟!

نییه آخشاما قالمیسان
یول گئدیرسن بو واخت دورنا؟!

گؤیده قیلینجا اوخشارسان
یئرده بوینو اوراق دورنا



116 / منی بیزه گتیر

جللاد
محمد ناظیم اوغلونا

1
بالتانا نظر دیمه سین

باشیم اوسته دوران جللاد
کؤتویون قانسیز اولماسین
باشیم اوسته دوران جللاد

اووخار چکر داش بالتایا
نه دئیرلر بوش بالتایا؟!

گؤر گلیرمی باش بالتایا
باشیم اوسته دوران جللاد

یامان یئریمده هاخلادین
گلدین، گلدین ال ساخلادین

عزراییلی قاباقلادین
باشیم اوسته دوران جللاد

2
ائو ائشیکله حالاللاشیب

دوروب بیر یوللوق گلمیشم
اؤز بابالیم، اؤز بوینومدو

فرمانی قوللو گلمیشم

سن بالتادان زهملیسن
زهمین بورجده داش ترپه دیر

گرک سنه خراج وئره
کیم اؤلکه ده باش ترپه دیر

نه گؤره جک کؤتویون وار
قیسمتدن هارا قاچیلیر؟!
سحر اوسته باش کسیلیر
گون اورتا سوفره آچیلیر

سن بو ایشین پرگاریسان
ایللردی کولونگ وورموسان

سایمیسانمی بو گونجن
نه قدر ایلیک وورموسان؟!

حئیف!
بو باش چوخ جاواندی،

سئوگیلیسی یاس توتاجاق
آللاه بو بالتانی کسسین

ایشله مه سه پاس توتاجاق

کیمدی سنده گوناه گؤرن
زامان اؤزو گؤرک ائله ییر

بالتا یاراناندان
شاعیر

بوغازینا یئریکله ییر

اینصافینی یئره قویما
شاخی گولدن آییریرسان

گوزگو وئر دارانسین باخسین
باشی الدن آییریرسان

بو باشدان ظولوم چکمیشم
اونو کئفینن وورارسان

بیرجه بالتانی دوز ساخلا
چاشیب کوپوینن وورارسان

بیر آز اهمال اول
بوغازیم

اودقوناندا چنچیمه سین
باشیمی ائله سیویرکی

جاندا روحوم اینجیمه سین

بیر بئله بالتا یئندیردین 
یئنه بو باش چاپیلمادی

من سندن ظالیم اولاردیم
منه بالتا تاپیلمادی

من باش یئندیریم، سن بالتا
بودور بللی احوالیمیز

ایندی هامیمیز جللادیق 
سنسن الی بالتالیمیز



120 / منی بیزه گتیر

قارداشیم ائلخانا

چای اوسته کؤرپو یئری وار
لیماندا گمی یئری

هانسی زاوالا گلدین
بالالاریمین ه می یئری

من خسته یاتاندا
یاستیغیمین یانین کسدیریب

سئوگیسییله منی
مست ائدن قارداش

اؤزونو خسته لندیریب
منه دوشمن می اولدون

قارداشیما قصد ائدن قارداش
خسته لیگین خمیرین

هاردان گؤتوردون
یوخا تک جانینا
یایدین، قارداش

بس منی سئویردین

قارداشیما
نئجه قییدین، قارداش؟!

ائوده قوناق اولاندا
ننم یئریمیزی
بیر سالاردی

آیاق باش یاتاردیق
تپیکلشیب

ایکی قارداش یاتاردیق
تپیگی قورویان قارداشیم

آخسایا آخسایا
یئریین قارداشیم

چای اوسته کؤرپو یئری وار
لیماندا گمی یئری

هانسی زاوالا گلدین
بالالاریمین ه می یئری



122 / منی بیزه گتیر

چیچک نغمه سی

گولداندا سس سسه وئریب
سولغون حالینا آغیینان
سحرلری شئهه حسرت

هم لچک، هم یارپاغیینان 
اوخویور چیچکلر

آدامی حالسیز ائیله ییر
نغمه لرین آجی یئری

لچگینده سئوگی شکلی
ساپلاغیندا قایچی یئری

اوخویور چیچکلر

هئچ دئمزسن نغمه دی بو
دئیرسن چیسکین یاغیشدی

بلکه دوعادی نه بیلیم،
بلکه ائله قان قارغیشدی

اوخویور چیچکلر

گول اوزونده نه سوالدی؟!
یئنه گولدانا سو آلدیم

آللاه، دوستلارا اینصاف وئر
دوستلار منی قانا سالدی

اوخویور چیچکلر

بیر آغیز مندن اوخویور
بیر آغیز سندن اوخویور
قیریلان گوندن اوخویور

اوخویور چیچکلر

بو گون صاباحا کئچینر
سسینی چکیب ایچینه

سون گئجه نین سئوینجینه
اوخویور چیچکلر



124 / منی بیزه گتیر

آوتوپورترئت

ساغ آیاغیندا
دؤینک وار 

آیاغینی چکه بیلر
هامییا اینانیر 

بیر اوشاق دئسه »اؤلموسن«
گئرچک بیلر
یاشی 44 ون

آشیریمی
اونورغاسیندا

جراح بیچاغی نین
شیریمی
اوزونده

یوواسینا ایلان یاخینلاشان
سئرچه تلاشی

کؤنلونون خانیمانیندا
بایقوشلار اولاشیر

آدی بوتون
موبارک سییاهیلاردان

یایینا بیلر
گول کؤشکونون یانیندا

»قادینیم« دئییب
بیر آنلیق
دایانا بیلر

توخونماز یئریینده
بیر قاریشقا
بیر بؤجه یه

گوندوز دیشلری کیلیدلی
گؤزونو یئره دیکر

گئجه گؤیه
یانیب قورو قفس قالیب

اؤلنده ائویندن
کولو چیخار

نه ایشدن یاپیشسا
ایچیندن مممدقولو چیخار

بیر ایکی شعری وار
اوغلونون قیزی نین

ازبریند
بختور اونون باشینا 
خاطیرلاناجاق آدی

همیشه چؤرکچی نین
نیسیه دفترینده



126 / منی بیزه گتیر

سنی تانیییرام

سنی تانیییرام
کؤرپه ایکن

ممه دن اؤترو آغلاماغین
درسه گئدنده

قیزلارین ساچینی
بیر بیرینه باغلاماغین وارییدی

سنی تانیییرام 
سن ده بیر واخت

یوخولاریندا اوچاردین
سن ده عسگر گئدنلرین

دالینجا
یولاشانا قاچاردین

بالاجا واختی
کؤرپودن کئچنده

الیندن توتاردیلار
یادیندامی 

تئز تئز بوغازین گلردی
آروادلار بارماغینی

دوزا باتیریب
قایتاراردیلار

سنی تانیییرام 
سنی ده بو دونیا

سئوگییله ییخدی
سنین ده ایلک سئوگیدن

آغزین یانیقدی

ایستر کاسیب اول، ایستر وارلی 
سنی تانیییرام

سنه ده قوروق وار
قاداغا وار

سندن ده یوخاریدا
بیر آغا وار

سنی تانیییرام 
بورنوندا بنؤوشه قوخوسو

جانیندا
بیر قفیل

گوللـه قورخوسو وار



128 / منی بیزه گتیر

حاقیمیز

بیزده بو ویرانه یوردون
اؤولادیییق، بیلر!

بیزیم ده بو دؤولتده
حاقیمیز وارییدی
یاغی بئله یاغیلیق
ظالیم بئله آغالیق

ائتمزدی، بیلر
زیانلیق پیشیک کیمی
اینصافی آزدیران بیلر

آرزو، مورازیمیزی
دیری گؤزلو

باسدیران بیلر
هئچ بیر دینده

هئچ بیر مذهبده
بئله ایش توتمازلار
»یاندیم!« دئیه نین

هایینا قاچاندا
لالی اونوتمازلار

بیلر
نه سیردی 

هفته دئییرسیز
جومه، شنبه دئمیرسیز

نوه دئییرسیز
پئیغمبر دئمیرسیز
آللاه بیزیم کیمی

میسکین شاعیرلری نئیلر؟!
آلنی مؤهوره دیمه یه ن

آللاهی آرادا
گؤرمه یه ن بیلر!

حاقیمیزی
یئین بیلر

یئیین
حاقیمیز سیزه نوش اولسون!

آما سوندا
تیمساح کیمی

گؤزونوزده یاش اولسون



130 / منی بیزه گتیر

سس

عاغلیم کسندن هئی منی
قئیبدن بیر سس چاغیریر
ایساق موساق قوشو کیمی

درمه دن نفس چاغیریر

ائله هئی قولاق وئریرم
سسله ین هاردان سسله ییر

ائله بیل سویون آلتدایام
کیمسه قورودان سسله ییر

او سسدی منی آغلادان
او سسدی منی کیریدن

قالیرام یول آیریجیندا
اؤندن گلیر، یا گئریدن؟

او سس تک منی سسله ییر

ایشی یوخ بیر آیری کسنن
اتگیندن توتا بیلسم

چیخیب گئدجم او سسنن



132 / منی بیزه گتیر

یخیرام دار

لیمانداکی گمی سایاق
ساحیلده کی قاییق سایاق

داریخیرام
یوز ایللردی موزه ده کی

جهره سایاق، چاریق سایاق
داریخیرام

موشفیقین سون گونلرینده
باغلی الی کیمی

فوضولی نین پیئدئستالدا
هئیکلی کیمی

داریخیرام

سونسوز قادینلارین
کؤرپه الینه حسرت

اتگی کیمی

آیاغا چکیلمیش
گولـله تتیگی کیمی

داریخیرام
آخشامی گؤزله ین

ایشیق کیمی
آزدیریلان پیشیک کیمی

داریخیرام
داریخیرام 

یایلاقدا یورد یئری کیمی
داریخیرام 

قبیرده کی اؤلو کیمی



134 / منی بیزه گتیر

اؤیرندیم

1
یئتیم اؤگئی آنایا

اؤیرشن کیمی
یوخلوغا اؤیرشدیم

قوراقلیق ایللری نین
قوشلاری تک

قیتلیغا اؤیرشدیم

راماضان اولدو اولمادی
اوروج توتماغی
سحر ایچدیگیم

شیرین چایین اوسته
آخشام ائوه دؤنمگی

اؤیرندیم

آیاققابیلاریمی گئینده

بالالاریما ود وئرمگی
سویوناندا بهانه دئمگی

اؤیرندیم

سن دئمه، تاماه اوجوندان
دیو خلبیرله سویا گئدرمیش

آدام شاپالاقلا
اوز قیزاردارمیش 

بورج ائله ییب تویا گئدرمیش
2

یئردن الی اوزولنده
آدام نییه گؤیه باخیر

گؤیده کی نییه سوسورموش؟
اؤیرندیم

کندیردن آسیلانلار
اؤزونو یوخ

گؤیدن دردینی آسیرمیش
اؤیرندیم
اؤیرندیم

دونیادا ان یونگول شئیین
ان آغیر شئیین بیر آدی وار 

قفسدی
یاخشی کی، یاشاماغا

ایچیمیز وار
آدام اؤز ایچینده

هاراجان دئسن، سربستدی



136 / منی بیزه گتیر

اؤیرندیم یاشاماق ندی 
قوم اوستونده شکیل چکمک

آخیردا دا »گلدی گئتدی« سینی
داشا، دمیره کؤچورمک

هامینین بیر پئشه سی وار 
میرزه کیمی

آلین یازیسینی
عؤمره کؤچورمک

سوفره

بالالاریمی اونودوب
شعردن یاپیشاندا
گؤردوم بالالاریم

اتینی یئدی
شعری بوراخیب
بالالاری توتاندا

شعر منیم
اتیمی یئدی



138 / منی بیزه گتیر

قوجالیق

اونا بیردن آیان اولدو
بیر زامانلار شاهلیق ائدیب

جاوانلیغین ساراییندا
بیر یاراشیق تاختی اولوب

قوجالیغی کؤهنه پولدو
قیزیلا تن واختی اولوب

ایلهام قهرمانا

هه، ایلهام قهرمان
چوخدان گؤز آلتی ائتمیشم

بویونا شعر یاراشدیریم
بویون مندن اینجیمه سین
سنی ده بئله بای اولاسان

بایین مندن اینجیمه سین

ساغ اولسون او واخت ددم
»وندان گؤز اول!« دئمیشدی
من اولماسام چوخدان سنی

چؤلده قورد قوش یئمیشدی

قانین نییه قارادی
بیر چیرتما بس ائدر

قانینی چیخارماغا
سن آه چکمیرسن



140 / منی بیزه گتیر

سینیئنیشه یول چکیرسن
جانینی چیخارماغا

همیشه یوخوش قالخدین
دوزه چیخا بیلمه دین

آی ماغمین
دالدالاردا شعر دئدین
اوزه چیخا بیلمه دین

منیمله یولا گئتمیردین
هر گون داعوا قوروردون

»هر شئی دن واز کئچ!« دئیه
سربستلیگی، آزادلیغی سئویردین
علاجین اولسا منی اؤلدورردین 
سنی آرواد اوشاق آیاغینا وئردیم

من دئییردیم
من ده عادی آدامام

منیم ده تئلیم
قاشین اوستونده دی

سن دئییردین سؤز آت دئییل
باشینا جیلوو سالاسان

آدینی شاعیر قویوب
اللی یاشا چاتمیسان

هله باشین اوستونده دی

سندن هر سؤز یئدیم

سنه گؤیرمه دیم
اوشاقلارین بوغازیندان کسیب

سنه دؤرد کیتاب چیخاردیم
ماناتینی دا گؤرمه دیم

داریخما تاریخده
چوخ اینصافسیز گوربا گور اولدو

دوزمه دوزنلرباشی
هامینی گؤردو

سنه چاتاندا کور اولدو

بو دا بئله زامانادی 
سؤز آلان، سؤز ساتان وار
بازار گؤردوم دئین یوخدو

ادبیاتا گلیب
نه گؤردون 

بوتون اؤلچولر یئرینده دی
مئیار گؤردوم دئین یوخدو

کیم دئیه بیلر
یازدیغین صمیمی دئییل

قم یئمه کؤلگه ده سن 
سن یازانی یازابیلمک

هر شاعیرین یئمی دئییل

* * *
بیر پاییز آخشامی دؤرد نفر بیردن

دیک قالخار:



142 / منی بیزه گتیر

پئنجگی بری وئر گؤروم!
)گویاکی، گوناهلار پئنجگین ایمیش(

هر واخت گؤروشونه یئریدیکلریم
دوروب گؤروشومه گله جک منیم

بئش گئدر، دؤرد گلر آخشام یولوندان
بیر نغمه قاییدار بیر باشا کنده
یئتیم قوزو کیمی دوشر یوللارا

قونار چیچکلره، قونار گوللره
یاشایار بلکه ده مین ایل، میلیون ایل

داغلارا های هشیر سالار بیر کدر
بیر قملی نغمه ایمیش بئشینجی نفر

تک

بیر دوزون اورتاسیندا، بیتن
آغاج کیمی تکم، تئللی بالام

منیم تکلیگیم یئرده
چکدیگیم آه دان

گؤیده آللاه دان گلیر
تئللی بالام

کیم بیلیر باشیما
نه گلدی، تئللی بالام؟!

تکلر بو دونیادا
تک الدی، تئللی بالام

سئوینج گؤز یاشیندا بوغولور
کدرین چیچگی چیرتداییب

کدریم گولوشور
تئللی بالام

بوتون قملی ماهنیلار
تکلیگین سسیدی



144 / منی بیزه گتیر

قملی ماهنیلار سومویومه دوشور
تئللی بالام!

ایتسم منی نئجه نیشان وئررسن
نئجه سوراق ائدرسن، تئللی بالام؟!

هئچ کیمین قلبینه دیمه یه ن
قلبی ایپک آدامی

اورگی سؤزه پتک آدامی
آداملارین آراسیندا

تک آدامی، نئجه سوراق ائدرسن
تئللی بالام؟!

تکم، تئللی بالام 
تک صبیر کیمی

شاماخی یولونداکی
تک قبیر کیمی!

بئله تک اولان
تک منم

بو تکلیگیمله
گؤرک منم، تئللی بالام!

***
جانیم، تئللی بالام
حیسیم تورپاق کیمی

اسیردی، ایلحاقدی
هر یئردن گؤرونور

منیم یورد حسرتیم
یول کیمی چیلپاقدی

پیزین ناغیلی سهنگ دکی قار

)اوشاقلار اوچون(
کؤرپه واختی قیش آخشاملاری

ننم ییغیب اوشاقلاری
بیر شیرین ناغیل باشلاردی

ناغیلین یاریسیندا
دیقتیمیز اوزولر،

بیزی مورگو توتاردی
ننم تئز اورتالیغا

بئله بیر سؤز آتاردی 
کیم یاتسا

سهنگ دکی قارپیزی کسه جگیک
قارپیزین یوخو داغیتماغینا عوض یوخ!

بوندان سونرا ایلان ووران یاتاردی
بیز یوخ!

قارپیزین یولونو



146 / منی بیزه گتیر

گؤزله ده گؤزله ده
بیزه ناغیل سؤیلر

تاپماجا ساتاردیلار
سهنگ دکی قارپیزی ننم
اؤزونه شریک قوشاردی 

ناغیلین مورگویه قدرینی ننم
مورگودن سونراسینی قارپیز دانیشاردی

ناغیللار بیتردی
سهنگ دکی قارپیز کسیلمزدی

اومیدیمیز صاباحکی
ناغیل آخشامینا قالاردی
اومیدیمیز عکسیلمزدی

قیشین ناغیل گئجه لری
ائویمیزین ایستی سوباسی

پنجره دن ساللانان
سال بوز یادیما دوشور

او واختدان هاردا
قارپیز گؤرسم سهنگ

سهنگ گؤرسم
قارپیز یادیما دوشور

خاطیره لر بویون باغیدی
بو گون بیر مونجوغون باغی قاچیب

بیر سؤزله سهنگ دکی قارپیز
بیزه چوخ ناغیل دانیشیب

باشیمیزا چوخ ناغیل آچیب

سیویل جزا

جزا جور به جور اولور، تئللی بالام
باش اوزنی، ال اوزنی
جزا دا وار سیویلدی

سادجه آدامی
آدام یانیندا قیزاردیر، تئللی بالام 

لاییق اولانین حاقینی
لاییق اولمایانا وئرمک

بیرینجی نین یانیندا
ایکینجییه وئریلن جزادی، تئللی بالام



148 / منی بیزه گتیر

گونشی اوچ آداملار

هر آدام سن دئین دئییل
تئللی بالام

هر آدامین آچیلاجاق قاپیسی
دؤنه جک دؤنلگه سی اولمور

ائله آدام وار
تئللی بالام

ساجایاق کیمی گؤیده گونشی اوچدو
یئرده کؤلگه سی اولمور!

  



اؤلومونه چالان آری/ 149

چیچکلر

چیچکلر اؤروش یئریدی
ایش یئریدی آریلارا

چیچکلر صحنه دی قوشلارا
چیچکلر »سئویرم!« دئمکدی

بیر بی الینده
»سئویلیرم!« دئمکدی

بیر خانیم الینده
ان آغیر گونوموزده

هامی بیزی ترک ائدر
چیچکلر گئجه نی ده

بیزیمله قالار قبریمیزده!

***
آیریلیغین گؤزو آجدی

همیشه گؤز یاشی یئییر
تئللی بالام



150 / منی بیزه گتیر

آیریلیق چکه نین
خیالی دییرمان میثالی 

دولانیر داش داشی یئییر
تئللی بالام



اؤلومونه چالان آری/ 151

عسگر گؤرمک

بشرین ایلک عسگری
حیرصی، هیککه سی اولوب

آلچاق، قورخاق، ترس آدامین
عسگر گؤرمک

هر معنادا کدرلیدی
ایستر بوشون اولسون

ایستر سددامین



152 / منی بیزه گتیر

بیر عسگر اؤلدو

بیر عسگر اؤلدو
قوشون قاناد رددی گؤیده
اونون یئری، بوی بوخونو

جرگه ده قالدی
بیر عسگر اؤلدو

بیر نیشان اوزویو
زرگرده قالدی



اؤلومونه چالان آری/ 153

دعوتنامه

مییانادان بیر زنگ گلدی
منی تویا چاغیردیلار
مییانانین کیشیلری

اردملیدی، آغیردیلار

بئله دوعا ائتمه میشدیم
من بو گون ائتدیگیم کیمی

او تایا تویا گئدیرم 
برده یه گئتدیگیم کیمی

حسرتی یئره چیغنیییر
قول آچیب قارداش قوجانلار

اؤلوسونه رحمت اولسون
ساغ اولسون سرحد آچانلار!

تکجه تویا گئتمیرم کی



154 / منی بیزه گتیر

خالقا کیملیک قورشادیرام
اوردا منی سئون چوخدو،

سئوگیلره باش آتیرام



پورترئتلر

حوا مامام)عمه(

برده یه قاچقین گلدی
شاخی سینمیشدی
شوخو سینمیشدی

حوا مامامین
سویو سیخیلمیش

نار کیمی
صرادا اکیلمیش

چینار کیمی
چکیردی قاچقینچیلیغی

منی چوخ ایسته ییردی
گؤرنده

»ددم« دئییب
باشیمی باغری نین
باشینا سیخاردی

مامامدان اؤیرندیم



158 / منی بیزه گتیر

سئوگی نین اوجاغی باغیر باشیدی

بالاجا واختیمدا وال قویوب
ماما قارداش اوغلو

اوینویاردیق
قوهوملار دؤوره میزده ال چالاردی

اوتاقلارین دؤرد دیواریندان
بیری گؤرونردی، قالانی

مامام توخویان خالچالاردی

آیاغی سایالییدی
بیر شیرینلیکله

ایلکین مامام گئدردی
قورولان هانالارین اوستونه

الی تاملییدی
قاباقدان گلن تویلارین

شوراباسینی مامام قویاردی
تویدا دا دیز قاتلاییب

یوخا یایاردی

مامام بیردن دوشدو
جان وئرنده دیلی باتمیشدی

ایشاره یله منی چاغیردی
الینی باغری نین باشینا

سئوگی اوجاغینا باسیب
داغلارا طرف اوزاتدی

آروادلار آغییا حاضیرلاشیردی



پورترئت لر/ 159

اؤزومو ساخلایا بیلمه دیم
هؤنکوردوکجه

گؤزومده یاش اویونوردو
آغزیمدا بو کلمه لر

یاخشی، ماما
آلیناندا سنی ده آپاراجاغیق



160 / منی بیزه گتیر

قاچقین اوشاغی

بو اوشاغین سیر صیفتی
آغاج تک سئودیگی
خیففتینی چکدیگی

تورپاغا اوخشاییر
بو اوشاق سوسوز آغاجدا
بوروشن یارپاغا اوخشاییر



پورترئت لر/ 161

حسرت

لاچیندا
سینه دکی ائویمیزین

چپر قوللاری
توت دیزلرینی

قوجاقلاییب قالدی

خیردالاندا 
قبریستان یانیندا
آتامین قوللاری

دیزلرینی
قوجاقلاییب قالدی

فلگین آغزی گؤزو یانسین
ائویمیزین قوللاری

آتامین قوللاری کیمی
بوشالدی



162 / منی بیزه گتیر

آتامین دیزلری
ائویمیزین دیزلری کیمی

قورودو



پورترئت لر/ 163

حسن عمی

خانیم خاتین آروادین
اؤلدو، حسن عمی

جیبینده درمان نوسخه لری
ائوینده بیر قوتو درمان

قالدی، حسن عمی
حیرصینه، هیککنه
کیم اوتو چکه جک

ایشدن دؤننده
الینه کیم سو تؤکه جک؟
تویلاردا »ساری کؤینک«

هاواسینی چالدیراردین
آروادینلا قول قالدیراردین

کندین تویلاریندان
او هاوا گئتدی

او گؤزل گونلرین
هارا گئتدی؟



164 / منی بیزه گتیر

دونیایا اعتیبار نه گزیر؟
ائله بیلیردین ساغالداجاق اونو

قاپینین باشینا قویدوغون نذیر
حکیملره خلعتین قالیب

همیشه کی دئییلسن
ایندی قارالتین قالیب

بو نه درددی تاپدی سنی
تالادی، چاپدی سنی

جانینی دیشینه ییغمیسان
اوزونه دئمک اولماسین

یامان سینیخمیسان!
جانینی دیشینه ییغمیسان

جانین نییه آجیخیبدی، حسن عمی؟!
سحردن اوتورموسان بو داشین اوسته

دور گئت ائوه
آی چیخیبدی، حسن عمی



پورترئت لر/ 165

اونو تانیییردیم

بیر زامان بارماقلا گؤسترردیلر
جان وئرن بو قوجا بیر ایگید اردی

دوستلارا قییمازدی
یئرییه بیلسه

دوروب اؤز قبرینه اؤزو گئدردی



166 / منی بیزه گتیر

زنگی قیزی

زمیده سونبول کیمی
ساچلاری

بیر جوت سازا بنزه دی
قیچلاری

بارماقلاری قارا توت
باکی آفریقادان سویوقدو
زنگی قیزین سینه سینده

بیر جوت قارا تویوقدو



پورترئت لر/ 167

گول دسته سی

عاکیف صمده

1-جی گول
بو یاز گلیب بیزه چیخدی

شوکور! بیز ده یازا چیخدیق
کیم گلسه دؤیر قاپینی
سؤزه قاپیمیز آچیقدی

اوزوموزه گلن یازین
یئرینه گولو دؤشنسین

گؤیده دورناسی یورولسون
بلکه سؤزونو کسدیم

عاکیف
سؤزونون آراسیندا
قارداشین دورسون

2-جی گول



168 / منی بیزه گتیر

او یولدا بیر یول اؤتن وار
دور، اونو چاغیر، گئتمه سین

بیر آز دیری باش ترپنسین
او بئله فاغیر گئتمه سین

گون کئچیب، شر قاریشیبدی
هله بیلمیر چای داشیبدی
گؤرمور هاوا دولاشیبدی؟

خبر وئر، یاغیر، گئتمه سین

نییه باخمیر من اؤلموشه
یامان یئرده ایلیشمیشه

دئنن هله اؤلمه میشم
گؤزلریم باخیر، گئتمه سین

داشی اتگیندن تؤکمور
داشلاردان بیر کوما تیکمیر

دونیا گؤزونه گؤروکمور
آللاها آغیر گئتمه سین

قانلی بوتا
آغزیمیزین دادی قاچیب
آللاها آجیق گئتمه سین
هر شئی آیری داد وئریر

بیرجه گون سوسوز قالمیریق
آما ایچیمیز چات وئریر

النن الگینه

فیرلانان خلبیرینه اؤیرن
دئییرلر ائوین چوخ داردی

)بالالاریندان اوزاق!(
ایندیدن قبرینه اؤیرن

4-جو گول
کیم بیلیر نئجه یاشاییرام؟

آرانی داغا قالدیریرام
داغی آرانا داشیییرام

دردیم چکدیگیم کیمی
یازیما گلمیر

اورگیم ائله سانجیر
سول قولوم آغزیما گلمیر

5-جی گول
منیم قارغاشام چوخ اولوب

اللی یئره بؤلونموشم
هر بیر یئرده تک اولموشام

»حاجی یاتماز« کیمی
همیشه دیک اولموشام

فیکیردن یاتا بیلمیرم
سحرجن یاستیق چئویریرم

ائله آغریییرام، ائله بیل
ایچیمده اوخ چئویریرم

6-جی گول



170 / منی بیزه گتیر

کیمی آغزین بوزا وئرر
کیمی آلدادار شاعیری
آناسی آللاها تاپشیرار
شاهی جللادا شاعیری

وور، جللاد، وور
سنین بالتانا گئدریک

ایندی قبیر اوسته چیخیریق
صاباح آلتینا گئدریک

7 - جی گول
بو چاتما قاش، بو لوپا بیغ 
نه دوشوب عاکیف صمدده

اؤلکه تزه دن بؤلونور 
نه دوشوب عاکیف صمده؟!

اینک ساغیلیر، ساغیلمیر
پامبیق ییغیلیر، ییغیلمیر
دونیا داغیلیر، داغیلمیر 

نه دوشوب عاکیف صمده

ائوینی تیکیب سمادا
یئددی رنگ چکیب سمادا
تانری نه تؤکوب سمادان 

نه دوشوب عاکیف صمده؟!



پورترئت لر/ 171

مسیح آغانین شعیری

1
هر گؤروشده  گیروه ده
»تزه نه وار« سوروشور
ائله سوروشور ائله بیل
باغباندان بیر تامارزی

تزه نوبار سوروشور

وای او گوندن الیم بوش اولا
گؤزو قیریمیمدان

بیر شئی آلمایا
قارا بولود اولور

صیفتینه چن گلیر
چای ایچیریکسه
چایی یئره قویور

یئمک یئییریکسه، چنگلی
دئییرم، آی مسیح



172 / منی بیزه گتیر

آی پیر اولموش
اگر قابیمدا بیر شئی وارسا

بو قلم، بو باش دورور
ال چکمیر ظالیم

پیشیگیمی آغاجا دیماشدیریر
2

گئت، او دوستا، شعریم
چوخداندی گؤزه دیمیر

»گؤردوم« دئین ده یوخدو
گیلنار سووولاندان
آلما دیندن یوخدو

گئت، او دوستا، شعریم
بلکه بو آخشام او دا

ائله من کیمی قریب
سنه گؤره او منی

آغ یویوب، قارا سریب

گئت، او دوستا، شعریم
تانیش ائو، تانیش اوجاق

او سنی گؤرن کیمی
عئینگی گئری باسیب
اوخویوب قیمیشاجاق

گئت، او دوستا، شعریم
مسیمیز دوست سانبالی
مسیمیز دوست آغیری



پورترئت لر/ 173

اورکلر بند اولان تئل
آغاپپاق دوست جیغیری

وار او دوستا، شعریم



174 / منی بیزه گتیر

محمد ناظیم اوغلونون خاطیره سینه

1
»نیظامی« نین یانیندا
ائله بیلیرم بو ساعات

تیندن چیخاجاق محمد
بیر یانیندا مهدی موعلیم

بیر یانیندا مطلب ناغی
»نیظامی« ده همیشه

هاوا محمد هاواسیدی
دوستلارین یادداشینا

محمدلی خاطیره لر یاغیر
2

کئچن یای سدییله
نعمت آبادا 

مممه دین ائلینه گئتدیک
اؤلوموندن ایل اؤتموشدو

بیزده ایلینه گئتدیک

ناظیم عمییه دئیه بیلمه دیم
تک سن دده لیک ائتمه دین

اوغلونا شکر ده دده لیک ائتدی
شکر دده لیک ائتسه ده

محمد اوغوللوق ائتمه دی
آرادا آللاهی گؤردو

شیطانا قوللوق ائتمه دی
3

ماغاردان بیر دسته چیخدیق
آیریلیب قبیر اوسته چیخدیق

باشداشیندایدی او الملی شکلی
قاباغی یازی ماسالی

الی قلملی شکلی
بیر یاشیل اورماندی یئری

قبیرلر دوزولوب قاتار کیمی
قبری محمده ائله یاراشیردی

تویا گئیدیگی پالتار کیمی

بئله تئزلیکنن اوستونده
گوللری کیم اکدی، مممد؟!

قینایان اولماسا دئیردیم
قبرین موبارکدی، محمد!

4
دوستلارین اومان یئری

محمدین قلمییدی
آد گونو اولانلارین



176 / منی بیزه گتیر

تک بیرجه گومان یئری
محمدین قلمییدی

بو محمدین سؤزودو
یئری گلیب دئیجم 

»آللاه قویسا »اللی« ده
قلمی قددییجم«

او دونیایا سؤز گتیردی
دونیادان دا سؤز آپاردی
قلمی چوخ شیرین ایدی

قلمینی گؤز آپاردی

او بیلدیگین بیز بیلمه دیک
او بیلدیگی قدر چکدی
کیمه سؤیله سن اینانار 

محمد قلمدن ال چکدی؟!
5

محمد ائله یازیردی
اورگین تیکانی

جانین حیرصی چیخیردی
محمدله قلمین گؤروشو
اودلا سویون گؤروشویدو

همیشه سسی چیخیردی
6

نارین بوداغین اه یرم
گولوینن آغی دئیرم



پورترئت لر/ 177

مزارین اوسته گؤیرن
اوتا اوخشارین وار، اوغلان

ییغیلمیشیق بیر مره یه
خبر چاتماز یان یؤره یه
داش توخوندو پنجره یه

چاتا اوخشارین وار، اوغلان
یول آغینا دوشدویوموز

حاق دونیادان کؤچدویوموز
آلتیندا چای ایچدیگیمیز

توتا اوخشارین وار، اوغلان
7

 »نیظامی« نین یانیندا
ائله بیلیرم بو ساعات

تیندن چیخاجاق مممد
بیر یانیندا مهدی موعلیم

بیر یانیندا مطلب ناغی
»نیظامی« ده همیشه

هاوا محمد هاواسیدی
دوستلارین یادداشینا

مممدلی خاطیره لر یاغیر

 



178 / منی بیزه گتیر

شاهمار اکبرزاده یه 

شعرلری بؤیوک اولان شاعرین 
بویو شعریندن خیردا اولاجاق 

بو گؤزل شهردن بویلانیب گؤزون 
آنادان اولدوغون یورددا قالاجاق 

هر کیشینی بیر درد یئنر دونیادا 
سونرا رنده کیمی یونار دونیادا 
قوشون تک کدره قونار دونیادا 

بیز گئتدیک، بس کدر هاردا قالاجاق؟! 
قلبینه بیر ناشی سؤزو توخون سا 

نئیله یه بیلرسن، سنین باختین سا 
شاعرین شعرلری هاردا اوخون سا 

اؤلسه ده قولاغی اوردا اولاجاق

زلیمخان یعقوب ا 

روحو پرده یه بند ائدر 
ساز گؤتوروب تئل توتانلار 

تاخت سیز سارای دا سلطان دی 
عشقینن کؤنول توتانلار 

ناخیش ندی - میلچه دویماز 
قیزیل ندی - کولجه دویماز، 

آللاه ینی نئجه دویماز 
اللرینده گول توتانلار؟
پرسنگه نظام وئریرلر 

دیری کن احسان وئریرلر 
جنتی نیشان وئریرلر 

السیزلره ال توتانلار
ائلچینین ائوینین گؤرومونه 

دنیزه باخاردا ائو تیکدیرمیسن 
ساغ لیغینا قیسمت 

خئیرین گورسن، قارداش! 



180 / منی بیزه گتیر

یوواسینا دن گتیرن قوش کیمی همیش 
قاپی سین دان 

چؤرکله گیرسن قارداش
دنیز ائودن گؤز اوخشاییر 

ائو دنیزدن تاماشادی 
هیه تده کی گیلنارلار 
قوشا قیزینا اوخشادی 

دیوار عسکر ان باری سی 
یولو شوشا دولاماسی 

گئجه سنه توی توتورمو 
دنیزین اوستدن دیکه لن 
بوز قوردون اولاماسی؟! 
پنجره دن آیی گؤرسن 

یؤنونو سلاما چئویر 
قاراباغ دا اؤلنلرین 

روحونا صلوات چئویر 
یورددان اولان کؤورک اولار 

نئیلک، اوریینه سالما، آیری لیق دان 
آغی دئسه

آرازی آتلایان پالما 
هر اوغولون ایشی دئییل 

قارانلیغا ایشیق آسماق 
اوست ائولرده عؤمور سوروب 

آلت ائولرده کتاب باسماق 
او گون اولسون بو 

ائوینده
نوه لر ساققالینی 

یولوشدورسون 
قیش دا سوبا یانین دا 

قاری بئلینده قولونج قیرسین



182 / منی بیزه گتیر

یف امراه اوغلونون خاطیره سینه عار

بو یولا واختسیز بورولدون
نییه بئله تئز یئریدین؟!

آغاجین آلت بوداغییدین
الیمیز چاتان یئر ایدین

ییغیشیب یازارلارین
کوچه سیندن گئتمیسن
سنی سئون دوستلارین
کیسه سیندن گئتمیسن

حاقی سالام سنله ایدی
حاقی سالامین ایتمزدی

سوجوق یئردن اوت یاشیلی
سندن خوش صیفت گئتمزدی

سن کی، اوردا یاخینداسان



پورترئت لر/ 183

بیزدن پیچیلدا تانرییا
قاپین مسجید قاپیسییدی

آچیق اولاردی هامییا

باکینین اورتاسیندا
هر سنی گؤرنده

آدامی ووراردی کندین عطیری
یانینا گلنی اه یلشدیرردین

قیزلارا دئیردین بیر چای گتیرین

سن باخان سمته باخاندا
باشدا وطن گلیر، 

کور، آراز، هکری گؤرونور
سیقارئتی کول قابینا قویوب

آلدیغین سالامین یئری گؤرونور

بیرر بیرر گزدیم بو داغی
دره سی، تپه سی، تاپی قالمادی

آغاج ییخیلاندا سمتینه آشار
سندن سونرا بیزه آشاجاق یئر

آچیلاجاق قاپی قالمادی



184 / منی بیزه گتیر

قاراباغلینین وصیتی

قاراباغ آلینمادان اؤلسم
باشداشیما حک ائدرسیز:

بیر سبت گول تؤکولو
اوندان اوسته

بیر آغلار گؤز شکیلی



پورترئت لر/ 185

قیزیمی کؤچوردوم

قیزیمی کؤچوردوم
)ساغ الیم قیزی اولانلار باشینا!(

اول چؤرکچی دویدو 
آلدیغیم چؤرگین آزلیغیندان



186 / منی بیزه گتیر

ایستانبولدا اورخان ولی

اورخان ولی نن سابیها گؤکچئنده گؤروشدوک
»بوتون شییرلئری« یله چیخدی قارشیما

شاعیر اولان بنده ائله باخیردی
هئچ دئمزدین بورا ایستانبولدو
اوزگؤزوندن قریبلیک یاغیردی

اول او مندن بؤیوک ایدی
بؤیوک قارداش یئرینده

ایندی گؤروشنده اوتاندیم 
من اوندان بؤیویم

بؤیوک قارداش یئریندیم
شعرلر بیر قلمدن یازیلیر

یا قریبین، یا شادین!
من اوندان اوزون یاشادیم
آما، اؤزو بیلیر آز یاشادیم!

گؤروشوموز 14 لیره یه باشا گلدی
»کارگالار، سؤیلئمئسین!«

اونو باکی یا گؤتوردوم
باکی یا قوشا گلدیک

بیر اوندان بالاجا اولاندا اوخوموشدوم
بیرده ایندی اوخودوم 

اوندان بؤیوک اولاندا
اورخان ولی نی اوخوماق

آیاق یالین گزمکدی
اونو اوخویانین

دیقتی شعرده اولور
آیاق یالین گزه نین دیقتی
آیاغی نین آلتدا یئرده اولور

اورخان ولی نی هانسی یاشدا
اوخوسا، اوخوجو ایتیرمز

اورخان ولی اوستونه گتیرر
اوستوندن گؤتورمز!

***
ماسانین اوستونده

الی الی نین اوستونده،
چنه سی اللری نین اوستونده

پنجره دن اوزاق مجهول نؤقته یه
گؤزونده بیر سواللا باخماق 

گؤره سن نه واخت؟!

 





 

قوشمالار





قوشمالار/ 191

شاعیر

قلمله ده ییرمان هارام گؤتورمز
بیری وهیدن، بیری دندن ایشله ییر
بیر شاعیر قلمی شری وصف ائده 

شیطاندان ایشله ییر، جیندن ایشله ییر

تله یه تئز دوشر، یادا گئج دوشر
سئوینجی پئشری، قمی دج دوشر

بدن یورولاندا روحا گوج دوشر
روحو دینجلنده بدن ایشله ییر

ایلدیریم اؤتورن، قادا سوواندی
بیر آز ساده لؤوحدو، بیر آز آوامدی
ایلاهی، سوفره سی باخما یاواندی

شیطان فهله سیدی بندن ایشله ییر



192 / منی بیزه گتیر

قویمادیلار اؤلم اؤلدویوم یئرده

دئیه سن من دلی اولموشام، آللاه
بو نه گؤز یاشیدی گولدویوم یئرده

گؤزلریم مونجوق تک اووجوما دوشدو 
گؤزومون یاشینی سیلدیگیم یئرده

یاری قمگین، یاری شاددی بو سئوگی
نه یامان باشیمی قاتدی بو سئوگی
ترسینه ناللانمیش آتدی بو سئوگی
من سندن گئدیرم گلدیگیم یئرده

باخیرسان دریادا کیمسه قول آتیر
سو دولموش قاییق تک ایلهامدی باتیر

دئدیلر، دور بوردان او یاندا اوتور
قویمادیلار اؤلم اؤلدویوم یئرده



قوشمالار/ 193

عاصیلیک

ایلاهی، آشاغی بیر نظر یئتیر
بیر گؤر نه گونده دی آدام دئدیگین

گؤیده نه گؤستردین داغیلیر بئله
اوچور باشیمیزا بو دام دئدیگین

بو نه گون ساعاتدی چؤرک سونگوده
ملگین چاغیرسا شیطان لعنگیدر

ظولوم تاپداییریق یول گئده گئده
بیزه موشتولوقدو اعدام دئدیگین

نه گؤردوک؟ 
کولکلر اوفورن شامی!

یالانچی اومیدله سالدیق آخشامی
گرک بوش قالایدی حوانین شومو

گرک اکمییدی آدام دئدیگین



194 / منی بیزه گتیر

گئدیر

آت گئدیر، فیرلانیر آرابا چارخی
آما گؤرن دئییر آرابا گئدیر

آللاه ین آرخایین بنده سی، اویان
دور، دورما، دور ترپن، دور، اوبا گئدیر

بد خبر دورنا تک دان اوزو گلیر
یازی قارا عؤمرون پاییزی گلیر

عؤمرومه بورجلارین فایزی گلیر
نییم وار سله مه، گیرووا گئدیر

داغیلدی یورد یئریم، داغیلدی بوتام
آج ایدیم، درد یئدیم، تا ایندی قوتام

الده توفنگ گئتدیم اؤزومو آتام
دئدیلر: ایلهامدی، گؤر اووا گئدیر؟!



قوشمالار/ 195

کیم اؤله، کیم قالا

ادان ائله کسیر قیلینج یالاندی
قیلینجی آرخایین قینا قویموسان

یانمیش، اول آخیر چیخاجاغین وار
واللاه، سن اؤزونو قانا قویموسان

بو گون عزیز گوندو، جومه دی صاباح
عزیز گون قان سالما، ساییلار گوناه

کیم اؤله، کیم قالا آللاه ا پناه!
یئنه زولفلرینی یانا قویموسان

ایلهام ایسینمه دی ایستینه سنین
الده بیچاق دورام قصدینه سنین

قانیمی تؤکرم اوستونه سنین
دئیرلر، بزه نیب خینا قویموسان



196 / منی بیزه گتیر

بولبول

سن دئمه گول اوچون جان اوزن قوشون   
ناله سی کدرین شؤوقودو، بولبول

دونیا قارا گئیسین، بو اوخودوغون 
نه یامان یانیقلی شرقیدی، بولبول

حاقین بیز طرفدن کسیلدی رددی
سئوینجیم کدرین یانیندا پرتدی

گاه تزییقیم یئندی، گاه اؤدوم آرتدی
بیر یاندان جییریم برکیدی، بولبول

سئودا روحون جانا عشق نمریدی
او هم یوخ، هم دکی، یوخدان واریدی

دئسه لر: چکدیگین ندن ساریدی
دئ، بیزه چکدیرن سئوگیدی، بولبول



قوشمالار/ 197

یم ائله داردی یئر

اونسوز دا دوشموشم اؤلدوم اؤلدومه
سن ده گوله گوله سوزوب اؤلدومه

یارانمیشدان خاردی، عاشیق بو گولو 
قوخلاییب اؤلدو نه، اوزوب اؤلدو نه؟!

منی قویوب گئتدین، وفاسیز دایان
آتیلمیش سئودانین گودازیندایام
یئریم ائله داردی، ایت آغزیندایام

آغزیندا گئدیرم اوزو اؤلدومه

یادا سال، ایلهامی یاخود نه اولار
او قملی نغمه نی اوخوت، نه اولار
منی چای آشاغی آخیت نه اولار

منی چای یوخاری گزیب اؤلدومه



198 / منی بیزه گتیر

گئدجم

باشیمی گؤتوروب چیخاجام ائودن
او اسیر داغلاری دئییب گئدجم
یولوما یئمه یه چؤرک قویمایین

یول بویو حسرتی یئییب گئدجم

گولون دلی اوچون، هاوالی اوچون
هاوالی باشیمین ییغوالی اوچون

بیردن قاییتمادیم حالاللیق اوچون
ددمه، ننمه دییب گئدجم

قوشلار گؤی اوزونده صف باغلاسینلار
ایلهام نه لر چکدی، حسابلاسینلار

دئیین، اووچولارا سهو سالماسینلار
جاناوار دریسی گئییب گئدجم



قوشمالار/ 199

داغلارا

تانری مؤهلت وئره، قیسمتیم اولا 
قاییدام یئنه ده چیخام داغلارا

اللریمی قویوب قاشیمین اوسته
بیر اورک دولوسو باخام داغلارا

بو کؤنلوم تاختیندان ائنن شاه کیمی
گؤرن، ساخلاییرمی سولار شکلیمی

تکله نیب دؤیولن بیر اوشاق کیمی
گؤزومون یاشینی سیخام داغلارا

بو نه ایلک دؤیوشدو، نه ده سونونجو
دوشمنلره سرتدی، دوستا یانیمجیل

گول چیچک یئرینه میسری قیلینجی
گؤتورم، آپارام تاخام داغلارا

گؤرن، نه یازیبدی آلنیما یازان؟



200 / منی بیزه گتیر

داغلارا یازماسا آلنیمدان پوزام
بیر بولاق اوستونده قبریمی قازام

قاریشام داغلارا، آخام داغلارا



قوشمالار/ 201

گتیردیم

چمینی تاپمیشام هاوالاناندا
اؤزومو سؤز آدلی پیره گتیردیم
بولاقلار جم اولان دره لر سایاق 
دوققوزون آغزینی بیره گتیردیم

سؤزو آغا توتدوم، اؤزومو تهکیم
اؤزگه آغاسینا اولمادی ارکیم

اوغرو شاعیرلرین »وای« نا چؤکوم 
حیرصیمدن گؤر نیی شعره گتیردیم

من من اولمارام ائیی قددیم اه ییله
آز چوخ هر نه تاپدیم، اونا قایلم
من اؤزومه گؤره شاعیر دئییلم 

چوخونون کورگین یئره گتیردیم



202 / منی بیزه گتیر

جان آی، جانیم، جان!

بو عؤمرون یاریسین کؤله یاشادین
یاشادین، بئلینده شله یاشادین

سن یازیق یایدا دا چیله یاشادین
جان ائی، جانیم، جان!

هره بیر طرفه چکدی اوردونو
آرخالی کؤپکلر باسدی قوردونو

یاغی یاغمالادی آنا یوردونو
جان ائی، جانیم، جان!

اومودون ائوینده اوجاغا گلدین
سن سنکی یاشادین بو چاغا گلدین

جراحین الینده بیچاغا گلدین
جان ائی، جانیم، جان!

مورادیم آت اولدو، یورغا اولمادی



قوشمالار/ 203

کندخودا اولمادیم، دارغا اولمادیم
دار گونده من سنه آرخا اولمادیم

جان ائی، جانیم، جان!

نه یامان قارغیییب قارغییان سنی
بوکم بیر یارپاغا ساخلییام سنی

ایمکان یوخ اؤلنده عاغلییام سنی
جان آیی، جانیم، جان!
جان اویی، جانیم، جان!
جان ائیی، جانیم، جان!



204 / منی بیزه گتیر

عذاب

ایلاهی، نه سیردی؟ گؤرک ائله، گؤستر
الیم ال ائیله یهر، دیلیم ده سسلر

جیبدن پول آزالدی، یانیمدان دوستلار
گؤزومدن بیر گیله یاش دیگیرلندی

او کؤچه قوشولدو قوزوم دا گئتدی
قیشدان چیخارتمیشدیم، یازیندا گئتدی

قیسمتیم جاناوار آغزیندا گئتدی
گؤزومدن بیر گیله یاش دیگیرلندی

بیر قلم، بیر کاغیذ، بیر ال اوچدولر
سؤز قویوب قانیمی سو تک ایچدیلر

ائنیمی بویومدان اوزون اؤلچدولر
گؤزومدن بیر گیله یاش دیگیرلندی

آزادلیق آدیندا قاپی آچدیلار



قوشمالار/ 205

شاد خوررم گیردیلر، توتقون چیخدیلار
کیمه صادیق اولدوق ساتقین چیخدیلار

گؤزومدن بیر گیله یاش دیگیرلندی

کره نین یئرینه کوره ساییلدی
خئییره سس وئردیک شره ساییلدی

بئله جهننم هجره ساییلدی
گؤزومدن بیر گیله یاش دیگیرلندی

یازان عاغیللیدی، پوزان عاغیللی؟
هر گون خیرتدگیمه قهر ییغیلدی

اورگیم دولودو، آغزیم قیفیللی
گؤزومدن بیر گیله یاش دیگیرلندی

ائله بیل اوزومدن داش دیگیرلندی



206 / منی بیزه گتیر

گیلئی

قوشونا دن آتدیم، گولون سوواردیم
دونیایا من آیری نئینه دیم، قاغا

ییغیب دویونله دیم عؤمرو قاوغاردیم
ایچینه بیر آغ گون دویمه دیم، قاغا

خیالیم داغآران کؤچری چکدیم
پاییما دوشه نی پئشری چکدیم

هر شئیی دنیز تک ایچری چکدیم
دردیمی کیمسه یه دئمه دیم، قاغا

قلمیم بیلمه دی یاساق، تابولار
فورصت ائیلسه لر باشیم چاپیلار

ایلهام قهرماندان آز آز تاپیلار
من شاعیر چؤرگی یئمه دیم، قاغا



قوشمالار/ 207

قورد
 )تجنیس(

نوبات دؤندو، منیم دانام گلمه دی
»قورد آغزی« باغلاتدیم سنه، قورد، آ قورد!

سنی قورد آغزیندا گئده سن، دانا
آپارا اتیندن پای دا قوردا قورد

جانا بیر یاغیدی، واللاه، قورخو دا
سن قورخ من اودوزام، او قورد قورخ اودا

قوردو یوخوسوندا گؤرن قورخودان
تئز قالخیب سو ایچر، ایچر قورتا قورت

قییمارام آغ وورا، بو قاراسینا
باخمارام نه آغی، نه قاراسینا

او قدر دئییندیم قورد قاراسینا
داها دیلیمده ده بیتیب »قورد، آ قورد«



208 / منی بیزه گتیر

اوو یئری مئشه دی، باغدی، چکیلدی
گئجه اوو ائیله دی، قئیبه چکیلدی

چوخ دا یامانلیقدا آدی چکیلدی
تای توتماز اؤزونو ایته قوردا قورد



قوشمالار/ 209

دئمه دی
  )تجنیس(

اؤزوندن ایره لی، یار، ادان باخیر
گل گؤر، گؤر کیم هر گون یارادان باخیر

یئردن بیز، گؤیدن ده یارادان باخیر 
بیزه یول قویمادی، بیر یول دئمه دی

او سنین قوردوندو، او دا کئچیندی
او نئجه دولاندی، نئجه کئچیندی
آللاه ین وئر گونو اؤلدو، کئچیندی

ال آتیب ساچینی بیر یول، دئمه دی

عشقده یا قورخدون، یامان ائیله دین
»یا سن اؤله جکسن، یا من!« ائیله دین

بیر بئله ایلهاما یامان ائیله دین
اوزونه وورمادی، بیر یول دئمه دی



210 / منی بیزه گتیر

یاخشیدی
   )تجنیس(

یاردان آیریلاندا زارزار آغلایان
یارینین بؤیرونو کسه یاخشیدی

بیر آدام یول آلا سفر ائیله یه
تلسه تئز چاتسین کسه یاخشیدی

سوابدی شیرین سؤز خالقا دادیرماق
گوناهدی هاو گونو قیراقدا دورماق

قلم هوزوروندا قوللوقدا دورماق
تانریدان وئرگیلی کسه یاخشیدی

یازدا چیچک آچا، پاییز بار تؤکه
آللاه وار تؤکنده اوکی وار تؤکه

آخشامدان باشلایا نارین قار تؤکه
سحر آچیلاندا کسه یاخشیدی



گرایلیلار





گرایلیلار/ 213

سئویندی

دوروب سنه طرف گلدیم
گلدیم آیاغیم سئویندی

سالام وئردیم دیلیم آغزیم
الیم، بارماغیم سئویندی

عشق ناغیلدی
واردی، یوخدو

گون تک اوستومه شاخیدی
ایلک مکتوبونو اوخودوم

گئجه چیراغیم سئویندی

آدینا بیر آغاج اکدیم
اکیب دیبینه سو چکدیم

یاز گلنده چیچکله دی
چپریم، باغیم سئویندی



214 / منی بیزه گتیر

بیزه گلسن، گتیر، منی

قالدیم کندین قیراغیندا
چیخ، بو ایتدن اؤتور منی

باغچانیزدا آچان ندی؟
مست ائله دی عطیر منی

گؤردویون چوخوم آزیمدی
هر ندی طالع یازیمدی؛

جان بو گون منه لازیمدی
بیزه گلسن، گتیر منی

چیخیب ایتدن اؤتورمه دین
منی منه یئتیرمه دین

بیر گول وئردیم گؤتورمه دین
اؤلورم گل، گؤتور، منی



گرایلیلار/ 215

گل، اؤزونو چاغیر، مندن

روح بدنله یولا گئتمیر
روحوم آیریلیر بدندن

من گئدیرم، سن قالیرسان
گل، اؤزونو چاغیر، مندن!

دئییرسن منیم نییمسن
منی اونوتدون نییه سن؟
یا سن همنکی دئییلسن
یا آیری من باخیر مندن

اؤزون کامان، اؤزون اوخسان
دارتیلیب گؤررسن یوخسان
گؤر هاوا ایستیدی، یوخسا 

اجل تری آخیر مندن؟!



216 / منی بیزه گتیر

چیخیر

گئدیرسن گؤر نییم قالیب
سینمده گؤینگیم قالیب
اه ینیمده کؤینگیم قالیب
دریم بوغازیمدان چیخیر

نار آغاجی گولو قانلی
روحوم اولدو دلی قانلی

سنین سئوگین الی قانلی
منیم دوققازیمدان چیخیر

یئرین گؤیون عوضینه
بیر دفعه باخیم اوزونه

جانیم »سئویرم« سؤزونه
قوشولوب آغزیمدان چیخیر



گرایلیلار/ 217

آللاه قویسا، گله جیم

سن فیکیرلش، بیر عمل قور
های هارای سال، گله جگم

اؤزونو اؤلموشلویه وور
کنده »وای« سال، گله جگم

بیردن آچیلسا بو کلک
سنه گولک، منه گولک
من سایانی ظالیم فلک 

یئنه سایسا، گله جگم

نه آغلارسان ظولوم ظولوم
آیاغی نین آلتدا اؤلوم

داش آلتدا اولسا دا الیم 
آللاه قویسا، گله جگم



218 / منی بیزه گتیر

قوربان یاقوب اوغلونا

کیم حالیندان حالی بیلر
بو حالی حالدان اولموشون؟!

نه ساغی هارایا یئتر
نه سولو، سولدان اولموشون

حسرت سئوگی سازاغیدیر
اریمه یه ن بوز داغیدیر

بیزیم داغلار گؤز داغیدیر
یوخ یولو یولدان اولموشون

سئل چایدا هشیر قوپاریر
دالغالار ائنیر، قاباریر

هم کؤرپونو سئل آپاریر
هم سالی سالدان اولموشون!



گرایلیلار/ 219

گؤزون اولسون

گولو قوخلاییب دؤشونه
هر تاخاندا گؤزون اولسون

گوللر قاریشار قان دوشر
یار، یاخاندا گؤزون اولسون

سئون گؤر نه هاییندادی؟
سئوگیده یانلیش قاندادی

یاری جانیم یانیندادی
یاری جاندا گؤزون اولسون

بولبولو باغدان چیخمازلار
سئویب یالقیز بوراخمازلار

قوربانا بئله باخمازلار
قوربانیندا گؤزون اولسون



220 / منی بیزه گتیر

یخیب گلمیشم دار

قاپینی نییه آچمیرسان
آی ظالیم، داریخیب گلمیشم

قوخما، بیزی گؤرن اولسا
دئیرم، کاریخیب گلمیشم

کؤلگه دن گونه دوشموشم
سئوینه سئوینه دوشموشم
گؤر، بیر نه گونه دوشموشم

گؤر، نئجه سینیخیب گلمیشم

گلردیم یولو دوز توتوب
الیمی قولومو سؤز توتوب
اینان، اوزومه اوز توتوب 

یوز دفعه دوروخوب گلمیشم



گرایلیلار/ 221

شهیدلر خیابانیندا

هاردا آدلاری توتولسا
روحلاری عیان اوغوللار

باش داشلاری کئشیکچی تک
وطنه حیان اوغوللار

قبیرلر سطیر دوزومو
دوعایا اه یدیم دیزیمی

اولگوج دیمه یه ن اوزونو
تورپاغا قویان اوغوللار

غئیرتین شکلی مرمرمی
اوستونده گوللری ترمی؟!

توپ یئرینه گولـله، مرمی
توپنان اوینایان اوغوللار

بیر یول گئدیر بو آرایلا



222 / منی بیزه گتیر

یول قیراغی گول سیرایلا
قبیردن درین یارایلا

سس سیز اویویان اوغوللار



گرایلیلار/ 223

جانیم

دردین اوزو بوستان اوزو
ورره ییب اؤلریک، جانیم

حاق بوغولار یانیمیزدا
چرره ییب اؤلریک، جانیم

کیمه بللی نه ساتدیغی
بیزه قالدی کاسادلیغی
دونیا باشین تسدلیغی

هرره ییب اؤلریک، جانیم

آیری سالدی هاسار بیزی
هامی کونجه قیسار بیزی
بیر سویوق تر باسار بیزی
ترره ییب اؤلریک، جانیم



224 / منی بیزه گتیر

سولانمیش یوخا کیمییم

ساچ بیر عؤمور رسسامیدی
قارادان آغا کیمییم

مئیوه باغیندا آغاجام
یئردن جالاغا کیمییم

نه ائدردین به سن درده
روزگار بئله اسن یئرده؟!
ایری دوزو کسن یئرده
حؤکمسوز آغا کیمییم

ایلهاما قالاجاق خاصلار
بو اوزومدو، بو دا آستار

ائله کؤورلمیشم، دوستلار
سولانمیش یوخا کیمییم



گرایلیلار/ 225

ین دوعاسی شعردی شاعیر

درد منی شعره گتیردی
من دکی، دردی شعریمه

نه واخت چاپ اولوندوم، ننم
آغلاشما قوردو شعریمه

او اولانلار یئنه اولدو
اولدو دؤنه دؤنه اولدو
هر نه اولدو منه اولدو

مندن ده اولدو شعریمه

شعردی شاعیرین دوعاسی
ائو ائشیگی، یورد یوواسی

جانیمین قادا بالاسی
آغریسی ووردو شعریمه



226 / منی بیزه گتیر

دوستلارا

من سیزه دوعا ائیله یم
دوعامدان دویمایین منیم

بیر قملی هاوا ائیله ین 
سیز چالین، اوینایین منی

دئمیرم کی، منی دئیین
گؤزلریمده کینی دئیین

لاپ اؤلدویوم گونو دئیین
اومیدسیز قویمایین منی

قان آخار جانیم ایسلانار
قان دا بئله ایستی اولار؟!

اؤز قانیمدا چیمدیم، دوستلار
اؤلنده یومایین منی



گرایلیلار/ 227

یحان اؤلوبدو داغلاردا ر

قادان آلیم، سازی کؤکله
آشیق، سن منی چال، منی!

میضراب یئرینه چیچکله
آشیق، سن منی چال، منی!

من کوسموشم آتامی سال 
چیلیکلنمیش قلبیمی آل
چال، یارامین سببینی آل

آشیق، سن منی چال، منی!

یوکوم وار، قوجاغیم یوخدو
اودوم وار، اوجاغیم یوخدو
بیر بوتام، بوجاغیم یوخدو

آشیق، سن منی چال، منی!

اسیر دوشن اوبامی بیل



228 / منی بیزه گتیر

بو دونیایلا داعوامی بیل
بنیزیمدن هاوامی بیل

آشیق، سن منی چال، منی!

داغلاردا ریحان اؤلوبدو
گؤزونده ایهام اؤلوبدو
ائله بیل ایلهام اؤلوبدو

آشیق، سن منی چال، منی!



گرایلیلار/ 229

درد منیمله مزلنیر

دده، من آدام اولمادیم
داها مندن سؤز النیر

ایپ ده مندن، جهره سی ده 
هر گون دردیم چؤزله نیر

مننن اولور یایی قیشی
دعو تک کینلی باخیشی
جاماعاتین اه ینی باشی 

منیم دردیم تزله نیر

گاه دئییر هانی گؤز یاشین؟!
گاه دئییر گل، منی قاشی

بیر تهر قاتیرام باشین
درد منیمله مزله نیر



230 / منی بیزه گتیر

ین منه بیر چیچک گؤستر

قوباریمین اوسته قویوم
منه بیر چیچک گؤسترین

حسرتیم ایله قول بویون
منه بیر چیچک گؤسترین

قالماییب هئییمه اوقاتیم
تئز تئز تلخ اولور اووقاتیم

آجینین گؤزونه قاتیم
منه بیر چیچک گؤسترین

یا بنؤوشه، یا دا یونجا
یا آچیلمیش، یا دا قؤنچه
گؤزوم قاپانمازدان اؤنجه

منه بیر چیچک گؤسترین



گرایلیلار/ 231

قانیندان کئچیب بو آدام

بو سئوگی نه سندن دؤندو
نه ده کاما یئتدی سنده
سن بو یولو کسمه میسن

بو یول نییه بیتدی سنده؟

اوستو باشی قاندی تامام
قانیندان آدلاییب آدام

من آلمیشدیم سنین قادان
سن جان آلدین گئتدی سنده

بو گئرچکدیر، یا یوخومو؟ 
اوستونده آدین اوخونور

سن دئییلدین داش توخومو
اکدیلر، داش بیتدی سندن



232 / منی بیزه گتیر

منیمدی

آللاه دئیندن دئمه دیم
گولوم، گوناهلار منیمدی
هر گون بیر تزه دردینن

تزه نیکاحلار منیمدی

بیر اوغلانییدی قاراشین
گلدی گئدیر، ویدالاشین

یاواسیندان پئریک قوشون
چکدیگی آه لار منیمدی

چپ چپ باخما، قاشی چاتما
بیر سؤز سؤیلگیم اونوتما:

شاعیری تک اللی توتما
من قولام، شاه لار منیمدی



گرایلیلار/ 233

مینم بیر یاشیل قاتارا

بیر غدار دوشمنیم یوخدو
من گوللـه نیب اؤلمه یه

ننم، قارغیشین توتمادی
قانا بله نیب اؤلمه یه

اولمادیم بئکار، آوارا 
مینم بیر یاشیل قاتارا
گئده یئر اوزو قورتارا 
اوردا دیره نیب اؤلمه یه

گون دؤین یول قیراغیندا
بیر داشین سول، یا ساغیندا

گونون گون اورتا چاغیندا
بیردن تیرله نیب اؤلمه یه

باشا گلیدی بیر قادا



234 / منی بیزه گتیر

بیر کیمسه یئتمه یه دادا
سون  نفسیمده الویدا
ویدا دیلله نیب اؤلمه یه



گرایلیلار/ 235

یزه سفر ائیلدیم تبر

اؤزومه یول پولو ییغدیم
تبریزه سفر ائیله دیم

اوزومه خوش باخدی باختیم
تبریزه سفر ائیله دیم

الده قوپوز قورقود کیمی
سینم گتیرمیش توت کیمی
باکی دان بیر مکتوب کیمی

تبریزه سفر ائیله دیم

مئشکین کئچدیم اهر گؤردوم
حاللارین بیر تهر گؤردوم

بیر دین ایمان شهر گؤردوم
تبریزه سفر ائیله دیم

من دینمه دیم، او دینمه دی

دینمه دی نه لر دئمه دی
دئدیگین دئیه بیلمه دیم

تبریزه سفر ائیله دیم

چیخسان شاه گؤلو قاشینا
هر شئی اووجوندان داشینار

ساغ الیم دوستلار باشینا
تبریزه سفر ائیله دیم

اولاردا گؤردوم بوز قوردو
هله ده دوشمن قوووردو

شیطانین قیچینی قیردیم
تبریزه سفر ائیله دیم

ادبیات مسجید، پوئزییا اونون میناره سیدیر!

پوئزییا ایشیقدان باشلاییر
ادبیاتی پاک بیر ائو کیمی مسجیده بنزتسک، پوئزییا آنجاق او ائوین 
میناره ســی اولا بیلر. همین ادبیات ائوی نین میناره سیندن گلن سس 
مسجیدین میناره سیندن ســحرین آلاتورانیندا ائشیدیلن آذان سسی 
کیمی ایلکین و باکیره دیر. باشقا ژانرلار همین موقدس ائوین ایچینده 
اونــلار اوچون آیریلمیش هوجره ده قرار توتموشــلار. اونلار همیشــه 
پوئزییانین آذان سسیندن سونرا آییلیرلار. ادبیات بوتؤولوکده مسجید، 
پوئزییا ایسه اونون میناره سیدیرســه، اوندا شاعیرلر دونیادا هر شئیی 
ان اول ایسه ایشیغی بیرینجی گؤرنلردیر بو معنادا »پوئزییا ایشیقدان 

باشلاییر« دئسک، یانیلماریق.

شاعیر شعری چیچکلییر
من شعرین گلدیگی آنی یازدا آغاجلارین چیچکله مه سی ایله موقاییسه 
ائدیرم منه گؤره، شــاعیر شــعری چیچکله ییر. اگر چیچک آچمیش 
آغاجدان سوروشسالار کی، سن نئجه چیچکله ییرسن و آغاجین دیلی 
اولسا، وئره جگی جاواب، تخمینن شاعیرین »شعری نئجه یازیرسان« 
سوالینا وئردیگی جاوابلا اوست اوسته دوشر. طبیعت ده هر بیر آغاجین 
چیچگی رنگینــه و عطرینه گؤره باشقاســیندان فرقلندیگی کیمی، 
شاعیرین ده شعرلری اؤزون مخصوص اولمالی، او شعردن )چیچکدن( 
باشقا شعرین )چیچگین( عطری گلممه لیدیر. نئجه دئیرلر، شعر تمیز 

اولمالیدیر تمیز شعرلر سودان قورو چیخان قو لعلگینه بنزه ییر.

پوئزییا ندیر؟
او ســوالین کی، بیر جاوابی یوخدو، دئمک همین ســوالین جاوابی 
ساییســیز حئسابســیز دا اولا بیلر و هامــی دا اؤز جاوابینــدا اؤزونو 
حاقلی ســایا بیلر. مثلن، ان پریمیتیو بیر جــاواب وئره بیلرم: پوئزییا 
پولســوزلوقدور! آنجاق هر حالدا پوئزییا طبیعت حادیثه سیدیر دئیک 
کی، بیر آغاجین چیچک آچماســی آغاجین بار وئرمه سی اوچون بس 
ائلمیر. بونون اوچون چیچکلــرده توزلانما گئتمه لیدیر. بو هم کولک، 
هم ده آریلار )حشــراتلار( واسیطه سیله اولا بیلر. شاعیری بار آغاجینا 
بنزتســک، اوندا چیچک هانسیســا مؤوضودور قالیــر. توزلانما، یعنی 
شاعیرین مؤوضونو ایشله مه سی بو ایسه ایستعداددان آسیلیدیر. یعنی 
ایســتعداد مؤوضونو چیچکلری مایالایان آری و یا نه قدر غریبه اولسا 

دا، کولکدیر.

تاثیر حاقیندا
کندده تزه ائو اولموش )ائولنمیش( عاییله یه دامازلیق دویه وئریرلر. 
بیر مودتدن سونرا دویه دوغور، یییه سی اونو ساغیب سودوندن قاتیق 
چالماق ایســته ییر. تزبینه اولدوقلاری اوچون مایا دالینجا کیمینســه 
قاپیســینا گئتمه لیدیرلر دئیک کی، قونشــودان آلینان همین مایا هر 
قاتیق چالاندا تدریجن یوخا چیخیر و تزبینه لرین اؤز مایاســی یارانیر. 
آرتیق قاپیندا ساغیلانین وارسا، باشقا قاپییا گئتمک قباحت ساییلیر. 

گرک ائودن مایا اوزولمه سین.
شعر ده بئله دیر. تزه قلم توتانین کیمدنسه تاثیرلنمه سی طبیعیدیر. 
تزبینه لریــن ایلک قاتیغیندا قونشــونون مایاســی نین دادی دویولان 
کیمی تزه یازان شاعیرین ده شــعرینده کیمینسه تاثیری دویولا بیلر 
آنجاق همین مایا قاتیقدا گئــت گئده یوخا چیخدیغی کیمی، جاوان 

شاعیرده تاثیردن قورتارمالیدیر.

ادبی ایدیعا
ادبی موحیط ده گئدن صؤحبتلرده تئز تئز »ایدیعالی شــاعیردی«، 
»ایدیعاســی اؤزوندن بؤیوکدو« و سای... ایفاده لر ائشیتمه لی اولوروق. 
بس بو ایدیعا )صؤحبت ادبی ایدیعــادان گئدیر( اؤزو ندیر، اونو نئجه 

ایضاح ائتمک اولار؟
ایدیعا اساســن گنجلرده بدیعی یارادیجیلیق عرفه سینده داها چوخ 
اولور و منیم قناعتیمه گؤره، بونو شــرط کیمی مقبول سایماق اولار. 
ایدیعالی قلم آدامی نین وضعیتــی تخمینن آغاجین بار وئرمزدن اول 
چیچکله مه ســی مرحله سی ایله موقاییسه اولونا بیلر. بو، تزه ایزدیواجا 

گیرن عاشیق معشوق آراسینداکی سئوگی دقیقه لرینی ده خاطیرلادیر 
زامــان کئچدیکجه آغاجین تؤکولن چیچکلــری اؤز یئرینی مئیوه لره 
وئریر و یاخود ســئوگی دقیقه لریندن ســونرا دونیایا یئنی اینســان 
دوغولور )اونو دا دئیک کی، بو زامان یئنی اینسانین محض سئوگیدن 
دوغولماسی واجیب شرط دیر( ادبی ایدیعا دا بئله دیر. او یاواش یاواش 
یئرینــی بدیعی اثرلره وئردیکجه یوخ اولــوب گئدیر آنجاق بونون تام 
عکســی ده اولا بیلر. بیر چوخ آغاجــلار تانیییریق کی، گؤزل چیچکلر 
آچیــر، آنجاق بار وئرمیــر، عئینی زاماندا هر ایزدیواجــدان دا دونیایا 

اینسان دوغولمور بونا سونسوزلوق دئییلیر.
بو گون بیزیم اطرافیمیزدا خئیلــی ایدیعالی گنجلر وار کی، آرتیق 
اونلاریــن ایدیعا چیچکلریندن ال چکن واختلاریدیــر، آنجاق اورتادا 

ادبی محصول )بار( یوخدور.

یچی کیمدیر؟ یاز
بیزیم اوشــاقلیغیمیز دؤورونده »حاجی یاتمــاز« دئییلن بیر کوکلا 
وارییــدی. اونو یانی اوســده قویماق مومکون دئییلدی. ایچریســینه 
یئرلشــدیریلمیش دمیر لؤوحه نین آغیرلیق مرکزی کوکلانین آیاغینا 
دوشدویوندن الینی چکن کیمی درحال دیکه لیردی »حاجی یاتماز« 
آدی دا بوردان یارانمیشــدی. کوکلادا آغیرلیق مرکزی یارادان لؤوحه 
ماقنیتــدن اولوردو. قیریلاندان ســونرا همین ماقنیتــی جیبیمیزده 
هرله ییردیک. بیر اویونجاق کیمی ماقنیتین عؤمرو کوکلانین عؤمروندن 
اوزون اولــوردو. او ماقنیتی )اونا آهن روبــا دا دئییرلر( چایا چیممه یه 
گئدنــده ســاحیل دکی قوملاقــدا اویناتماقدان دویمازدیــق. قومون 

ایچریســینده هرله دیکجه ماقنیت اوزرینه چوخلــو دمیر دنجیکلری 
چکیردی. بو زامان ماقنیت اوخلو کیرپییه ده اوخشاییردی. ماقنیتی گاه 
قومدا هرله ییــر، گاه دا اوزرینه توپلادیغی دمیر دنجیکلرینی قوپاریب 
آتیردیــق. منه گــؤره یازیچی همین ماقنیت کیمیدیــر او بیر مودت 
جمعیتده موشــاهیده لرینی ماقنیت کیمی جانینا چکیر و ســونرا بیر 
گون اونو جانیندان تمیزله مکله مشغول اولور. بئله لیکله، یازیچی بیزیم 
اوشاقلیقدا اویناتدیغیمیز اویونجاغا بنزه ییر. یاخشی یازیچی )اویونجاق( 
اوخوجونون )اوشاقلارین( ماراغینا داها یاخشی جاواب وئرن یازیچیدیر.

یازیچینی ایشــیق دیرگینه بنزتســک، اونون هونری دؤوره ســینه 
سالدیغی ایشیغین قالینلیغی و ایشیقلاندیردیغی اراضینین بؤیوکلوگو 
ایله اؤلچولر. آیدیندیرکی، قالین ایشیقدان یارانان کؤلگه ده قالین اولار. 
گوجلــو یازیچی اودورکی، اونون اثرینی اوخویان اوخوجو اؤزونو اونون 
ایشیغی نین آلتیندا حیس ائتسین و باشینی قالدیراندا اؤز کؤلگه سینی 
یئرده گؤرســون و بو کؤلگه نه قدر اوزاغا دوشسه، بیر او قدر صاحیبی 

قازانمیش اولار.

شاعیر و بوغدا دنی
شــاعیرلیک ســؤزدن هاوا یاراتماق باجاریغیدی. بیز به یندیگیمیز 
شاعیرلرین شعرلرینی اوخویاندا او شعرلرین هاواسی جانیمیزا هوپور و 
همیشه لیک بیزیمله قالیر. حؤکم دئییل کی، بیز او شعرلری ازبر بیلک. 
اســاس اودورکی، او شــعرلری تکرار اوخویاندا و یا بیر باشقاسیندان 
ائشیتدیکده شــعر بیزه تانیدیغیمیز، سئودیگیمیز آدام کیمی تانیش 
گلیر. شــاعیرلرین شــعرده یاراتدیغی هاوا اوخوجو ســایی و مکانلا 

شرطله نیر. گئنیش مکاندا اوخوجوســو کوتلوی، یئنه گئنیش مکاندا 
اوخوجوســو ســئیرک اولان شــاعیرلر وار. کیچیک مکاندا شعرلری 
پوپولیار اولان شاعیرلرده آز دئییل.  بو سیرادا آذربایجانین هم ائلیتار، 
هم ده عادی اوخوجوســو اوچون هاوا یارادان شــاعیرلر یئر آلیر. بئله 
دئمک مومکونسه، آنا دیلینده ایستعدادلا یازیلمیش بوتون شعرلر هاوا 

یاراتماق گوجونه مالیکدیر.
ماراقلیدی، مینلرله اوخوجو ایســتعدادلی شــاعیرین شــعرلرینین 
هاواسینا دوشور، او شعرلرله نفس آلیر. اونو دا دئمک لازیمدیرکی، هر 

بیر شعر شاعیردن بیر پارچادیر.
بو معنادا شــاعیری مینلرله بوغدا ایله بیر یئرده دییرمانا آپاریلمیش 
بوغدا دنینــه بنزتمک اولار. دییرماندا اویودولن بیر بوغدا دنی نین اونو 
مینلرله بوغدانین اونونا نئجه قاریشیرسا، شاعیرین ده شعری مینلرله، 

اوخوجونون هاواسینا چئوریلیر.

